
ЊАЙАТИ МУШОВАРА

Шариф ЊАМДАМПУР,
Сармуњаррир, 
раиси њайати мушовара

Усмон РАЊИМЗОДА, 
муовини сармуњаррир

Одил НОЗИР,
муњаррир

Талбак НАЗАРОВ,
раиси “Сандуқи хайрияи           
Тоҷикистон”, академик

Фарҳод РАҲИМӢ,
Президенти Академияи миллии 
илмҳои Тоҷикистон, академик

Шералӣ КАБИР,
вазири саноат ва технологияҳои 
нави Тоҷикистон

Саидмукаррам АБДУЛҚОДИРЗОДА,
раиси Шӯрои уламои Тоҷикистон

Масъуди  МИРШОҲӢ,
раиси Бунёди Рӯдакӣ (Фаронса) 

Қозидавлат ҚОИМДОДОВ,
сиёсатмадор

Адаш ИСТАД,
нависанда (Узбекистон)

Ҳафиз РАҲМОН,
адабиётшинос 

Иноят ИНОЯТОВ, 
ҳуқуқшинос

Фазлиддин АСОЗОДА,
муҳаррири сомонаи Pressa.tj

Умед СУЛТОНОВ,
сањифабанд

МУАССИС:
Њайати кормандони њафтанома

Њафтанома дар Вазорати 
фарњанги Љумњурии Тољикистон 
тањти №0054/РЗ сабти ном 
шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. Барои 
дар дигар нашрияњо чоп наму-
дани матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора ба 
идораи њафтаномаи «Тољи-
кистон» тааллуќ доранд ва 
тибќи ќонунгузории Љумњурии 
Тољикистон ва байналмилалї 
њифз карда мешаванд. Њафта-
нома аксњо ва маводњои љолибро 
аз шабакаи Интернет мавриди 
истифода ќарор медињад. 
Њафтанома масъулияти ма-
водњои интиќодї ва хусусияти 
таблиғотиро ба дўш надорад. 
Инчунин, ба мазмун ва санаду 
раќамњои маводи чопшуда муал-
лифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА РЕКЛАМА 
ш. Душанбе, хиёбони С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

САРИ САБЗ

Каримҷон ШУКӮҲӢ, 
фарзанди шоири машҳур 
Аминҷон Шукӯҳӣ

- Барои бо варзиши дастхобонӣ 
машғул шудан тамрингоҳи васеъ ё таҷҳи-
зоти варзишии зиёд лозим нест. Як мизи 
варзишӣ барои дастхобон кофӣ аст. Айни 
замон ду шогирди мо дар мусобиқаҳои 
сатҳи байналмилалӣ ширкат варзида, 
сазовори мақомҳои намоён гардидаанд.

- Ана, дидед, бобо, агар тамрингоҳи 
васеъ ва таҷҳизоти зиёди варзишӣ ме-
доштед, ба ҷойи ду нафар даҳҳо шо-
гирдонатон соҳиби мақомҳои намоён 
мегаштанд.

- Пас аз як соли марги падарам мо аз 
сабаби он ки шароити хуби нигоҳдории 
дастхату нигоштаҳояшро надоштем, ҳа-
ма бойгониашро ба Пажуҳишгоҳи забон 
ва адабиёти тоҷик супоридем. Аммо дар 
он ҷо бойгонии Аминҷон Шукӯҳӣ “сӯхт”.

- Дурусттар таҳаффус кунед, шояд 
насӯхта бошад. Шояд ягон номзади илм 
ва ё муҳаққиқ дастхатҳои падаратон-
ро барои таҳқиқ бурда бошаду баъдан 
баргардонад. 

- Дар гардиши савдои хориҷии 
кишвар дар соли 2022 ҳиссаи савдо бо 
кишварҳои узви ИИАО 42 фоизро таш-
кил дод. Гузашта аз ин, мо омода ҳастем, 
ки минбаъд содироти маҳсулоти кишо-
варзӣ, пахта, металлҳои ранга ва но-
дирро ба кишварҳои ИИАО зиёд кунем.

- Гардиши савдо барои рушди кишвар 
хуб аст, аммо хоҳиш, талаботи дохилӣ 
низ хусусан ба маҳсулоти кишоварзӣ 
бояд ба назар гирифта шавад. Моҷарои 
пиёзро ҳамаамон дар ёд дорем.

Акмал ҚОДИРОВ, 
устоди дараҷаи 
байналмилалии варзиш

Қоҳир РАСУЛЗОДА, 
Сарвазири Ҷумҳурии 
Тоҷикистон

20-УМИ ИЮН ПРЕЗИ-
ДЕНТИ КИШВАР ЭМОМАЛӢ 
РАҲМОН ЗИМНИ САФАРИ 
ХЕШ БА НОҲИЯИ ХОВАЛИНГ 
ЧАНДИН ИНШООТРО МАВ-
РИДИ ИСТИФОДА Қ АРОР 
ДОД. ҲАМЧУНИН, САРВА-
РИ КИШВАР АЗ НАМОИШИ 
МАҲСУЛОТ ВА ТЕХНИКАИ 
КИШОВАРЗӢ ДАР НОҲИЯИ 
ХОВАЛИНГ ДИДАН КАРД ВА 
БО ФАЪОЛОН МУЛОҚОТ НА-
МУД.  

Коргоҳи мевахушккунӣ 
ва қаннодӣ 

Коргоҳҳои мевахушккунӣ ва 
қаннодии ҶДММ «Оби Хова-
линг» имкон дорад, ки тамо-
ми намуди мевагиро коркарду 
хушк намуда, дар доираи тала-
боти байналмилалӣ бастубанд 
намояд. 

Маҳсулоти ниҳоии он бо 
тамғаи «Меваҳои Ховалинг» 
омода гашта, ба бозорҳо пеш-
ниҳод карда мешавад. Дар як 
шабонарӯз корхонаи номбур-
да тавон дорад, ки то 4 тонна 
маҳсулотро коркард ва барои 
фурӯш омода созад. Бино ба 
иттилои расмӣ, коргоҳҳои са-
ноатии ҷамъият ба истеҳсоли 
обҳои ташнагишикан, маҳсу-
лоти қаннодӣ, макарон, ме-
ваҳои хушк, бандубасти асал 
ва гиёҳҳои шифобахш машғул 

буда, нақши онҳо дар таъмини 
бозорҳои ноҳия ва минтақа бо 
ин номгӯи маҳсулот назаррас 
мебошад.

Намунаи ибрат 
Ҳамчунин, Президенти 

кишвар Эмомалӣ Раҳмон дар 
заминҳои корами МД “Хоҷа-
гии ҷангали ба номи Саидаҳ-
мад Карим”-и ноҳияи Хова-
линг бо нашъунамои картошка 
шинос шуд. Масоҳати кишти 
картошка 3 гектарро ташкил 
медиҳад. Нашъунамои ниҳо-
ли зироати навъи “Гала” ба 
иқлими минтақа мутобиқ ва 
хуб мебошад. Аз рӯйи ҳисоби 
пешакии мутахассисони соҳа 
ҳосили интизорӣ аз майдони 
картошказор 400 - 450 сент-
нерро ташкил хоҳад дод.

Осорхонаи таърихии 
ноҳия

Дар идомаи сафари корӣ ба 
ноҳияи Ховалинг бо иштироки 
Сарвари давлат Эмомалӣ Раҳ-
мон бинои Осорхонаи таърихӣ 
- кишваршиносӣ мавриди 
баҳрабардорӣ қарор гирифт. 
Осорхона шуъбаҳои асри санг, 
асри биринҷ, асрҳои миёна, 
шаҳри Мунки бостонӣ ва ди-
гар давраҳои таърихиро дар бар 
гирифтааст. Дар Осорхона зи-
ёда аз 4 ҳазор нигораи таърихӣ  
ҷамъоварӣ гардидааст.

Комиссариати ҳарбӣ 
Бинои комиссариати ҳарбии 

ноҳия, ки бо ҳузури Президент 
ба истифода дода шуд, хуштарҳу 
замонавӣ буда, аз таҳхона ва ду 
ошёна иборат мебошад. Фар-
моишгари иншооти мазкур 
Вазорати мудофиаи Ҷумҳурии 
Тоҷикистон буда, барои кору 
хизмати афсарон ва умуман 
фаъолияти ҳамарӯзаи ҳайати 
шахсӣ шароити мусоиди корӣ 
муҳайё карда шудааст. Дар до-
хили бино нуқтаи навбатдории 
фаврӣ, толор барои доир наму-
дани ҷамъомаду ҷаласаҳои гуно-
гун, ҳуҷраҳои корӣ барои хиз-
матчиёни ҳарбиву кормандон ва 
дигар ҳуҷраҳои маишӣ мавҷуд 
буда, иншоот бо тамоми таҷҳи-
зоту дастгоҳи зарурӣ муҷаҳҳаз 
гардонида шудааст.

Маркази ташхисию 
табобатӣ 

Маркази ташхисию табобатӣ 
дар назди Муассисаи ғайри-
давлатии таълимии “Коллеҷи 
тиббӣ”-и ноҳия низ бо иштиро-
ки Сарвари давлат ба истифода 
дода шуд. 

Иншоот, ки аз ҷониби соҳиб-
кори ватанӣ Абдулло Ҳасанов 
сохта шудааст, дорои 11 ҳуҷра, 
аз ҷумла бемориҳои занона, 
табобати дандон, озмоишгоҳ, 
асабшинос, ҳуҷраи хатна, фи-
зиотерапия, ташхиси функ-

сионалӣ, безараргардонӣ ва 
гӯшаи гиёҳдармонӣ мебошад. 
Ҳайати омӯзгорони доимӣ 45 ва 
муваққатӣ 22 нафарро ташкил 
медиҳанд. Ҳамчунин дар марказ 
барои қабули беморон 10 кати 
хоб мавҷуд аст.

Дастури Президент
Ҳамчунин, Президен-

ти кишвар Эмомалӣ Раҳмон 
зимни сафар ба ноҳияи Хо-
валинг ва иштирок дар семи-
нар-машварат аз сатҳи зан-
бӯриасалпарварӣ дар Хатлон 
изҳори норизоӣ кард. Сарвари 
давлат Эмомалӣ Раҳмон гуфт, 
ки барои занбӯриасалпарварӣ 
дар кишвар барномаҳои махсус 
омода ва роҳандозӣ шудааст, 
вале нишондиҳандаҳо қонеъ-
кунанда нестанд. Президент 
зимни машварат бо занбӯриа-
салпарварон гуфт, мавҷудияти 
чашмаву рӯдҳои куҳӣ, майдони 
зиёди дарахту растаниҳои ши-
фобахш даст дод, ки оилаҳои 
занбӯри асал ба 600 ҳазор ва 
истеҳсоли асал то 14 ҳазор тон-
на дар як сол расонида шавад.

Инчунин, маҳсулоти дигари 
соҳа, аз ҷумла мум, гарди гул, 
шири модарзанбӯр, ширеш ва 
заҳри занбӯр, ки дар саноати 
дорусозӣ ва тиби муосир васеъ 
истифода мегардад, бояд истеҳ-
сол ва маҳсулоти соҳа ба хориҷи 
кишвар содирот карда шавад.

ПРЕЗИДЕНТ ДАР ХОВАЛИНГ

ТОЉИКИСТОНУ РУСИЯ
Ҳамкории иқтисодиву тиҷоратии 
ду кишвар дар рақамҳо

Тиҷорати берунии ду кишвар (млрд)

Воридот аз Русия

Муҳимтарин лоиҳаҳои гуманитарии Русия дар 
Тоҷикистон беш аз $250 млн аз соли 2019 то 2023

Гардиши мол миёни ФР ва ҶТ

Муҳоҷирон аз Русия ба 
Тоҷикистон дар даҳ соли 
охир ирсол кардаанд

Сохтмони 5 мактаб 
дар Душанбе, Хуҷанд, 
Бохтар, Кӯлоб

Роҳандозии лоиҳаи 
минтақавӣ барои му-
бориза бо ВМН\ВНМО

Лоиҳа барои рушди 
малакаи касбии ҷавонон 
ва эҷод кардани 350 
ҷойи кор барои онҳо

Муҷаҳҳаз кардани тамрингоҳи 
КҲФ Тоҷикистон барои омода 
намудани мутахассисон дар 
робита ба бартараф кардани 
ҳолатҳои фавқулодаи табиӣ

Лоиҳаи муштарак бо ЮНИДО оид ба омӯзиши тарроҳон ва 
истеҳсолгарон барои рушди саноати нассоҷӣ дар Тоҷикистон

Манбаъ: ВУД ФР, Вазорати рушди иқтисод ва савдои ҶТ, 
Бонки марказии Русия, Кумитаи омори ҶТ, 
Сафорати ФР дар ҶТ, манобеи боз

Барномаи озуқаи мактабӣ 
барои кӯдакон

Лоиҳа барои 
ғайрифаъолкунии 
полигони урани “Табошар”

Лоиҳа барои рушди 
иқтисодиву иҷтимоии 
водии Фарғона пас 
аз пандемия

Кумак ба 175 хоҷагии 
фермерӣ дар Хатлону 
Рашт дар солҳои 
2021-2022

Тоҷикистониён дар 10 
соли охир шиносномаи 
Русия гирифтаанд 

ҳаз.

Рӯзи 19-уми июн як ҳайати 
ҳукумати Русия таҳти роҳба-
рии муовини сарвазири ин 
кишвар Марат Хуснуллин ба 
Тоҷикистон омад. Дар дои-
раи сафари мазкур ин ҳайат 
бо Президенти кишвар Эмо-
малӣ Раҳмон, раиси ММ МО 
ҶТ, раиси шаҳри Душанбе Ру-
стами Эмомалӣ ва сарвазири 
ҷумҳурӣ Қоҳир Расулзода ди-
дору мулоқот намуд. Робитаи 
иқтисодии Тоҷикистону Русия 
дар меҳвари гуфтугӯйи ҷо-
нибҳо қарор дошт. 

Дидор бо президент
Мулоқоти Президенти 

Тоҷикистон Эмомалӣ Раҳмон 
бо муовини Раиси Ҳукумати 
Русия, ҳамраиси Комиссияи 
муштараки байниҳукуматии 
Тоҷикистону Русия дар умури 
ҳамкориҳои иқтисодӣ Марат 
Хуснуллин дар Қасри миллат 
сурат гирифт.

Дафтари матбуоти Прези-
денти Тоҷикистон менависад: 
“Дар ҷараёни мулоқот тарафҳо 
ҳолати кунуниву дурнамои му-
носибатҳои шарикии стратегӣ 
ва ҳампаймонии Тоҷикистону 
Русияро мавриди баррасӣ қарор 
доданд”.

Ҳамчунин, ба иттилои ман-
баъ, ҷонибҳо зимни мулоқот 
маҷмӯи васеи масоили муно-
сибатҳои Тоҷикистону Руси-
яро дар самтҳои мухталифи 
иқтисоду тиҷорат, бахусус дар 
соҳаҳои саноат, аз ҷумла са-
ноати сабук, хӯрокворӣ, ҳам-
замон энергетика, комплекси 
агросаноатӣ, ҳамкориҳои бай-
ниминтақавӣ ва сайёҳӣ муҳо-
кима карданд.

Ба иттилои манбаъ, тарафҳо 
ба масъалаҳои ҳамкориҳо дар 
соҳаи муҳоҷират, аз ҷумла ба 
тақвияти ҳимояи ҳуқуқиву 
иҷтимоии муҳоҷирони меҳнатӣ, 
ҳифз ва тавсеаи фазои умумии 
маънавию фарҳангии мардумо-
ни ҳарду кишвар таваҷҷуҳи хос 
зоҳир карданд.

Таъкиди Сарвари кишвари 
мо дар мавриди муҳоҷирон дар 
ҳолест, ки моҳи гузашта дар 
Русия садҳо муҳоҷири тоҷик 
беасос таъқиб ва боздошт шу-
данд. “Муҳоҷиршикор” пас аз 
сафари вазири корҳои хориҷии 
Русия Сергей Лавров ба Тоҷи-
кистон андаке хомӯш шуд...

Душанбе дигар шудааст
Дар рӯзи аввали сафар Ма-

рат Хуснуллин бо раиси шаҳри 
Душанбе Рустами Эмомалӣ ба 
саёҳати пойтахт баромада, аз 
шукуфоиҳои он дидан карданд.  

"Ману Рустами Эмомалӣ 
шаҳрро бо мошин давр зада, аз 
назар гузаронидем ва дар руш-
ди Душанбе дигаргуниҳои хеле 
бузурги мусбатро дидам. Меби-
нам, ки шаҳр чӣ гуна рушд ме-
кунад, сохтмонҳо идома доранд. 
Роҳҳо, боғҳо, пиёдагардҳо - ҳама 
олӣ ҳастанд”,- таъкид кард ӯ.

Бунёди Маркази 
“Сириус”

Марат Хуснуллин масъалаи 
таъсиси монанд ба Маркази 
таълимии русии "Сириус" дар 
Тоҷикистонро баррасӣ дорад. Ӯ 
дар ин бора ба суоли хабаргузо-
рии “ТАСС” хабар дод.

"Мо мехоҳем, ки монанди 
“Сириус”, шакли васеъи мактаб 
ва унсурҳои Сириусро созем",- 
гуфт Хуснуллин.

Вай зикр кард, ки ин масъа-
ларо бо сарвазири Тоҷикистон 
Қоҳир Расулзода баррасӣ кар-
дааст. Ҳамчунин, дар ин бора 
зимни мулоқот бо Президенти 
Тоҷикистон низ пешниҳод на-
мудааст.

Маркази таълимии “Сири-
ус” аз ҷониби Фонди таълимии 
истеъдод ва муваффақият дар 
заминаи инфрасохтори олимпӣ 
бо ташаббуси президенти Русия 
Владимир Путин таъсис дода 
шудааст.

Бунёди мазкур 24-уми де-
кабри соли 2014 аз ҷониби 
чеҳраҳои барҷастаи илм, вар-
зиш ва ҳунари Русия таъсис 
ёфтааст. Мақсад аз таъсиси ин 
марказ барвақт ошкор кардан, 
рушд додан ва дастгирии кӯда-
кони лаёқатманд аст, ки дар 
соҳаи санъат, варзиш, табиат-
шиносӣ қобилиятҳои барҷаста 
нишон дода, инчунин дар эҷо-
диёти техникӣ комёбиҳо ба даст 
овардаанд. 

300 ширкати русӣ дар 
бозори Тоҷикистон 

Муовини сарвазири Русия 
Марат Хуснуллин мегӯяд, ки 
мубодилоти мол миёни Русия 
ва Тоҷикистон дар семоҳаи 
аввали соли ҷорӣ 13% афзуда, 
тамоюли устувори болоравиро 

дорад. Ҳаҷми сармоягузории 
ҷамъшудаи Русия ба иқтисоди 
Тоҷикистон 130 млрд рублро 
ташкил додааст. Ӯ ин нукта-
ро дар мулоқот бо Сарвазири 
Тоҷикистон Қоҳир Расулзода 
изҳор дошт. Ба гуфтаи ӯ, дар 
бозори ҷумҳурӣ беш аз 300 
ширкат бо корхонаҳои Русия 
фаъолият мекунанд.

"Мо аз таҳкими минбаъдаи 
ҳамкориҳои тиҷоратӣ-иқтисо-
дӣ, илмию техникӣ ва фарҳан-
гию гуманитарӣ самимона 
манфиатдорем",- таъкид кард 

муовини сарвазир.
Зимнан, сарвазири Тоҷи-

кистон Қоҳир Расулзода қайд 
кард, ки самтҳои афзалиятно-
ки рушди ҳамкориҳои иқтисо-
дии ду кишвар тиҷорат, саноат, 
энергетика, нақлиёт, кишо-
варзӣ ва маориф мебошанд.

 Тасмими Тоҷикистон
Коршиносон муътақиданд, 

ки сафари пайвастаи мақомдо-
рони рус, аз ҷумла сарони блоки 
иқтисодии Русия ба Тоҷики-
стон водор кардани кишвари мо 
барои пайвастан ба Иттиҳоди 
иқтисодии АвруОсиё аст. Ва-
ле муовини сарвазири Русия 
Алексай Аверчук ин ҳадсро рад 
кард. “Москва то ҳол барои пай-
вастани Тоҷикистон ба Иттиҳо-
ди иқтисодии АвруОсиё паёме 
нагирифтааст”,- гуфт ӯ зимни 
суҳбат ба РИА “Новости”. 

Ба гуфти Оверчук, Русия 
Тоҷикистонро барои пайвастан 
ба ИИАО маҷбур карда наме-
тавонад. “Москва ба шарико-
ни худ бартариятҳои Иттиҳоди 
иқтисодии АвруОсиёро нишон 
медиҳад. Вале тасмими ниҳои-
ро бояд худи Тоҷикистон биги-
рад”,- гуфт ӯ.

Ба ҳар навъ, дар пасманзари 
муносибати сарди кишварҳои 
Ғарб бо Русия Кремл муноси-
бати иқтисодиро бо кишварҳои 
Осиёи Марказӣ, аз ҷумла бо 
Тоҷикистон беҳтар карданист. 
Сафарҳои пайвастаи ахири 
ҳайатҳои ду кишвар далели ин 
аст. 

Мо ҳам омори муҳимтарин 
пружаҳои ҳамкории Русияву 
Тоҷикистонро ба шумо пеш-
ниҳод мекунем.

О. СОҲИБЗОДА

АЗ МУЊОЉИРАТ ТО ТИЉОРАТ
Тасмими пайвастан ба ИИАО-ро 
Тоҷикистон мегирад, на Русия



№ 25 (1536) 2023  
www.pressa.tj4 ИҶТИМОИЁТ

Дар чорроҳа моҷарост. Чанд 
нафар бо нишони эътироз ба 
сӯйи ҳамдигар дастак задаву су-
ханҳои пасту баланд радду бадал 
мекунанд. Миёнашон пиру кам-
пире, ки мардум онҳоро ҳамчун 
“оилаи баҳсоро” мешиносанд, 
“ситора” менамоянд.

- Ҳамин хел сустӣ кардан гир, 
навбати обатро ҳам кашида ме-
гиранд!,- муроҷиат мекунад кам-
пир ба пир.

Пир бомулоҳиза, ором-ором 
механдад ва мегӯяд:

- Вазнин шав, кампир, вазнин 
шав! Санги вазнинро об намеба-
рад. Кам бошаду беғам бошад. 
Худоро шукр гӯ, ки мисли чанд 
соли пеш барои об мӯйканиву 
рӯйканӣ, ҳатто “белҷанг” наме-
шавад.

- Ииии, ман мурам, о, ту ба-
рин тарсончакҳо барои оби ху-
дашон талош накунанд, аз куҷо 
“белҷанг” шавад!?,- паст наме-
ояд кампир.  

Пир ҳамоно бепарво ва хи-
радмандона сухан мегӯяд:

- Шукр кардан даркор, но-
шукрӣ мезанад! Бубин, дар 
шаҳри Кокшетауи Қазоқистон 
беш аз ду ҳазор нафар ҳафтаҳо 
боз беобанд. Шабакаи 31-уми 
Қазоқистон хабар дод, ки ҳоло 
об тамоман вуҷуд надорад. Тах-
мин меравад, ки сабаби беобӣ 

фаъолияти корхонаҳои саноа-
тии ҳамсоя аст. Шаштои онҳо 
дар наздикии ҳамин минтақа 
ҷойгир будаанд. Директори 
шабакаи обу корези «Кокшетау 
су Арнаси» Юрий Шенгалтс 
мардумро бовар кунонидааст, 
ки дархости сокинон дар бораи 
гузаронидани шохаи алоҳидаи 
қубури об барои корхонаҳо ди-
да баромада мешавад. Барои 
ҳамин, сокинон бояд дар наз-
ди лӯлаҳо нишаставу омадани 
обро мунтазир шаванд.

- Эҳҳҳ, мӯсафеди содда-е! О, 
онҳо ку шашто корхона дошта-
анд, яъне мушкилияшон узр-
пазир аст. Аммо дар деҳаи мо 
ё наздикиҳоямон ягон корхона 
ҳаст? Не! Пас, агар ба гапи ту 
кунем, то вақти аз беобӣ мисли 
гӯши харгӯши “Барашка” хам 
шудани буттаҳои картошкаамон 
дар назди ҷӯйбор омадани обро 
интизор шуда мешинем!,- паст 
намеояд кампир ва сардтар неш-
тар мезанад:

- Боз Кумитаи ҳолатҳои 
фавқулода ва мудофиаи граж-
данӣ ҳушдор додааст, ки бо са-
баби аз 42 дараҷа боло рафтани 
ҳарорати ҳаво шаҳрвандон бояд 
бештар об нӯшанд ва сабзавоту 
меваҷот бихӯранд. Э, балотона 
гирам, шумо барин мутахас-
сисҳоро! О, ҳамон об набошад, 

сабзавоту меваҷот аз куҷо месаб-
заду бор меорад, ки мо бихӯрем!?

- Аз ҳад нагузарон кампир, 
аз худ нарав! Чӣ хел об набуда-
аст, ки каму ғам не, дар зарфи 
шаш моҳ зиёда аз 50 нафар дар 
кӯлу дарёҳои кишвар ғарқ шуда-
анд. Бечора Кумитаи ҳолатҳои 
фавқулода чӣ кор кунад? Ма-
съул нест, ки то дари даҳони ту 
об гузаронад! Кумита ғами кӯлу 
дарёҳо ва оббозии шаҳрван-
донро хӯрад ё дар фикри ту бо-
шад!?,- ба ғазаб меояд пири то 
ин дам орому бомулоҳиза.

Ин дам кампир андаке ором 
мешавад, аз ҷомаи ҷаҳл берун 
меояд ва бо мулоиматӣ мегӯяд:

- Бубахш, мӯсафед! Ман ҳам, 
дилам дард мекунад. Охир, на-
ход ҳамин қадар захираи бойи 
об дошта бошему натавонем 
онро манфиатнок истифода ба-
рем!? Барои чӣ бештар хатҳои 
оби нӯшокиву зироаткориро 
фаъол намекунему ба хонаҳо-
ямон ба қадри кофӣ об намека-
шонем? То кай набераҳоямон 
дар тағораҳо оббозӣ кунанду 
набераҳои дигарон дар кӯлу 
дарёҳо ғарқ шаванд!? Магар 
илоҷи мувозинат, яъне баро-
барҳуқуқии кӯдакони шаҳриву 
деҳотиро таъмин кардан имкон 
надорад? Оё соҳибкоре ёфт на-
мешавад, ки созмони кӯлҳои 

шиновариро барои кӯдакон дар 
деҳот ба уҳда гирад?

...
Ҳанӯз пир ёрои сухан гуфтан 

накардааст, ки кампир бо ишора 
ба ҷӯйбори хушку холиву беоб 
илова мекунад:

- Ё дар ҳамин мавзеъ насби 
таблои “Оббозӣ кардан манъ 
аст!” мувофиқи матлаб аст?

Пир ҳам лаҳзае ба фикр фурӯ 
меравад ва андешаманд мегӯяд:

- Воқеан, кампир, навбати об 
аз кист, ки ҷӯйбор хушк аст?

Кампир ба рӯйхати дар дарах-
ти ар-ар насбшуда дида медӯзад 
ва садо дармедиҳад:

- Мо ва Фазлиддин.
- Кадом Фазлиддин?,- савол 

медиҳад пир.
Ҳанӯз кампир посух надода, 

ман ба гап медароям:
- Ман.
- Ту ки бошӣ, даррав ба сар-

гаҳи об рав! Ман дар ин синну 
сол қуввати миробӣ надорам 
дигар,- супориш медиҳад пир.

Ба саргаҳи об равон мешавам. 
Вақте мерасам, мебинам, ки 
марди ношиносе аз ҳамсоядеҳ 
тамоми обро ба ҷӯйбори деҳаи 
худашон сар додаву болои санге 
нишаста, суруд замзама дорад.

“Сифати одамӣ” гуфта, ав-
вал салом медиҳам ва мулоим 
мегӯям:

- Ако, навбати оби мост, мо-
нед камтар тарафи мо ҳам равад!

- Об нест! Ба худамон ҳам 
намерасад!,- бо хашм нидо ме-
кунад.

- Хоҳиш, ака, илтимос! Боз 
нашавад, ки таҷрибаи мардуми 
ноҳияи Восеъ дар мо ҳам такрор 
ёбад!? Ҳоло кор ба ҷое расида-
аст, ки дар деҳаи Хоҷа Муъмини 
ноҳияи Восеъ, агар об намедо-
штаӣ, барои зангирӣ духтар на-
медодаанд...

...
- Ако, ман зангирам! Агар об 

надошта бошам, духтар наме-
диҳанд. Мефаҳмӣ, акооо..., ман 
зангирам!

- Эҳееее, ҳо мардаки зангир, 
ку хез аз ҷоят! Зуд хез, оби никоҳ 
баъд! Картошкаат сӯхта, хоки-
стар шуда истодаасту дар фикри 
зан ва ҳосили дувум ҳастӣ-а!?

Чашмонамро сахт-сахт мемо-
лам. Аранг-аранг чеҳраи ҳамса-
рам намудор мегардад. Ӯ бо лаби 
хандон аз наздам дур мешавад ва 
ман шарм медораму худ ба худ, 
нармак табассум мекунам.

Баъди ин хоби ғалатӣ меанде-
шам, ки шояд таъбири экстра-
сенс Холиқназар Ҷумъазода аз 
хоби банда ҳам ҷолибтар барояд.

Фазлиддин АСОЗОДА

ОБ ДАР ХОБ
Агар он набошад, ба зангир              

духтар намедиҳанд?
РӮЗИ ЯКШАНБЕ. ГАРЧАНДЕ РӮЗИ ИСТИРОҲАТ АСТ, МАҶБУР МЕШАВАМ АЗ ҲАВЛӢ 
БЕРУН РАВАМ. МЕХОҲАМ РӮЙХАТИ ДАР ЧОРРОҲАИ ДЕҲА НАСБШУДАРО АЗ НАЗАР 
ГУЗАРОНАМУ ФАҲМАМ, КИ НАВБАТИ ОБ КАЙ БОШАД...

Деҳқонони ноҳияи Зафаро-
бод аз норасоии шадиди об 
шикоят мекунанд. Аз беобӣ 
садҳо гектар зироат, аз ҷум-
ла даҳҳо гектар пахтазорон 
дар ҳудуди ноҳия хушк шуда, 
деҳқонон умедашонро аз ги-
рифтани ҳосил кандаанд.  

Саидмирзо Шамсиддинов, 
сокини ноҳияи Зафаробод ме-
гӯяд, ки деҳқонон бо душворӣ 
ва умеди зиёд заминро шудгор 
карда, нуриҳо доданд, вале ҳа-
мааш беҳуда шуд, зеро ҳосил 
аз беобӣ нобуд шуд. “Бисёре 
аз деҳқонон аз бонкҳо қарз ги-
рифтаанд ва умеди ягонаашон 
аз ҳосили замин буд, вале аз са-
баби беобӣ ҳама умедашонро 
канда, чӣ кор карданашонро 
намедоданд”,- мегӯяд ин ҳам-
суҳбати мо.

Деҳқони дигар Файзулло 
Бахтиёров дар 9 гектар замин 
ҷав, гандум ва пахта кошт. 
"Вақте ки ғаллаю пахта сабзид, 
об набуд, борон дуруст наборид 

ва замини корам хушк шуд",- 
мегӯяд деҳқон.

Деҳқонони ҷамоати Равшан 
мегӯянд, ки заминҳои онҳо 
тавассути пойгоҳҳои обкашии 
"Мирзочӯл 1 ва 2" обёрӣ карда 
мешаванд, аммо дар соли 2023 
онҳо дар вақташ дуруст ба кор 
андохта нашудаанд.

Аминҷон Абдуллозода, сар-
дори Раёсати мелиоратсия ва 
обёрии вилояти Суғд бошад, 
мегӯяд, ки пойгоҳҳои об-

кашӣ дар ноҳияи Зафаробод 
дар солҳои 1960-уми даврони 
шӯравӣ сохта шуда, куҳна шу-
даанд. “Таъмиру барқарорсо-
зии муҳаррики онҳо вақти зиё-
дро талаб мекунад ва сабаби дер 
расидани об ба ҷамоати Равшан 
ҳамин аст”,- мегӯяд номбурда.  

Ба гуфти ин масъули идораи 
об, барои навсозии муҳаррик 
ва ба кор андохтани пойгоҳи 
обкашӣ маблағҳои зиёд лозим 
аст, ки аз буҷа ҷудо кардани 

он феълан ғайриимкон шуда-
аст. 

Ноҳияи Зафаробод яке аз 
ноҳияҳои пахтакори вилояти 
Суғд аст. Дар замони шӯравӣ 
истеҳсоли пахта дар ин ноҳия 
ба 60 ҳазор тонна расида буд. 
Дар соли 2022 дар Зафаробод 14 
ҳазор гектар пахта кишт карда 
буданд, ки аз он 30,5 ҳазор тон-
на ҳосил гирифтанд.   

Д. ҚОДИРПУР

Қаблан ҳафтаномаи 
“Тоҷикистон” аз беобӣ дар 
деҳаҳои Рукнобод ва Дашти 
Қозии шаҳри Панҷакент 
навишта буд, ки боиси та-
лафоти зироатҳо ва хушк 
шудани даҳҳо гектар дарах-
тзор гардидааст. Сабаби 
мушкили беобӣ дар ин деҳаҳо 
ҳам корношоям шудани 
пойгоҳи обкашист. Вале аз 
МИҲД-и Панҷакент ҳанӯз 
посух нагирифтаем, ки ин 
мушкил то куҷо рафъ гар-
дид. То ҷое “Тоҷикистон” 
огоҳ шуд, пас аз нашри мат-
лаб як гурӯҳ аз пойтахт бо 
роҳбарии академик Фарҳод 
Раҳимӣ ва вакили парлумон 
Абдуҳалим Ғаффоров барои 
рафъи ин мушкил ба Панҷа-
кент рафта буданд. Вале... 
пойгоҳ ҳамагӣ як рӯз фаъол 
шуда, баъди рафтани ҳайат 
боз аз кор мондааст... 

БЕОБӢ ДАР ЗАФАРОБОД
Деҳқонон умедашонро кандаанд ё мақомот

Аз идора:

Ташаббус Ба таваҷҷуҳи раиси шаҳри Душанбе Рустами Эмомалӣ

НавгонӣБахшида ба 26-умин сол-
гарди рӯзи Ваҳдати миллӣ 
санаи 17-уми июни соли 2023 
бо дастгирии Кумитаи телеви-
зион ва радиои назди Ҳукума-
ти ҶТ дар Донишгоҳи миллии 
Тоҷикистон студияи таълимии 
телевизионӣ ифтитоҳ шуд.

17 июни соли 2023 студияи 
факултети журналистикаи До-
нишгоҳи миллии Тоҷикистон 
бо шароити замони муосир дар 
ҳуҷраҳои нави барҳаво ва ҷавоб-
гӯ ба талаботи соҳа ба фаъолият 
оғоз намуд.

Дар ифтитоҳ ва ба истифо-
да супоридани иншооти нав 
муовини Сарвазири мамлакат 
Матлубахон Сатториён, раиси 
Кумитаи телевизион ва ради-
ои назди Ҳукумати Ҷумҳурии 
Тоҷикистон Нуриддин Саид, 
Ректори Донишгоҳи миллии 
Тоҷикистон Хушвахтзода Қо-
билҷон, раиси Иттифоқи жур-

налистон Исмоилзода Зинатул-
ло ва роҳбарони телевизионҳои 
кишвар иштирок намуданд.

Дар маҷмуъ студияи таълимӣ 
дорои 6 ҳуҷра, аз ҷумла ҳуҷраҳо 
барои ҳайати эҷодӣ, кормандо-
ни техникӣ, танзими барномаҳо 
ва ғайра мебошад. Ҳар як ҳуҷра 
ба таври замонавӣ ва мутобиқ ба 
стандарти соҳа таъмири пурра 
шуда, бо таҷҳизоти замонавӣ 
муҷаҳҳаз гардидааст. Дастгоҳҳои 
наворбардорӣ ва компютерҳо 
барои танзими барномаҳо бо 
формати баланд, ки эфири те-
левизион чунин аст, мутобиқат 
мекунанд. Ëдовар мешавем, ки 
қаблан Радиои факултети жур-
налистикаи Донишгоҳи миллии 
Тоҷикистон зери мавҷи 90.5FM 
бо номи Садои Донишгоҳи мил-
лии Тоҷикистон дар сохтори 
"Кумитаи телевизион ва ради-
ои назди Ҳукумати Ҷумҳурии 
Тоҷикистон " фаъолияти худро 
оғоз намуда буд.

ДМТ СОЊИБИ 
ТЕЛЕВИЗИОН ШУД

Тобистони имсола гарм 
омад. Ташналабон худро ба 
канори об мекашанд. Ман-
зур ташнагони оббозӣ. Аммо 
лаби ҳавзу дарёҳо деворбан-
данд. Ҳатто дар лаби рӯди 
Варзоб болои санге нишинӣ, 
фарёд мекашанд:

- Пулаша те, ин санги ман 
аст!

Мушоҳидаҳо нишон дод, 
ки оббозӣ дар пойтахти Тоҷи-
кистон машғулияти сарват-
мандон аст. Сокинони оддӣ 
ба чунин неъмат дастрасӣ 
надоранд… Аз раёсати варзи-
ши Кумитаи кор бо ҷавонон 
ва варзиши назди Ҳукума-
ти Ҷумҳурии Тоҷикистон ба 
“Тоҷикистон”хабар доданд, 
ки ҳоло дар шаҳри Душанбе 
10 ҳавзи шиноварӣ фаъолият 
мекунанд:

 3 ҳавзи шиноварӣ 
дар Қасри шиноварӣ;

 2 ҳавзи шиноварӣ 
дар аквапарки “Обшорон”;

 2 ҳавзи шиноварӣ 
дар мактаби махсуси 
варзишии №4;

 1 ҳавзи шиноварӣ 
дар аквапарки “Делфин”;

 1 ҳавзи шиноварӣ 
дар “Текстил”.

Ягона ҳавзи шиноварии 
“Текстил”, ки ба Мақомоти 
иҷроияи ҳокимияти давлатии 
шаҳри Душанбе тобеъ аст, он 
ҳам барои сокинон пулакӣ 
хизмат мерасонад. Яъне дар 
шаҳри Душанбе ва атрофи он 
макони оббозии ройгон барои 
сокинон мавҷуд нест. Ҳол он 
ки аҳолии пойтахти кишвар 
шояд ба беш аз 1 млн расида 
бошад.

Дар тафси ҳаво натанҳо 

кӯдакон, балки калонсолон 
чун моҳии ба канори об афто-
да нафас мекашанд. Афсӯс, бо 
нархҳои миёншикан на ҳама 
метавонанд ба ҳавзҳо дастрасӣ 
пайдо кунанд. 

Мо барои мисол чанд ҳавзи 
шиновариро боздид кардем. 

Дар ҳавзи шиноварии меҳ-
монхонаи “Тоҷикистон” нархи 
якдафъаинаи оббозӣ барои ка-
лонсолон 100 ва барои кӯдакон 
50 сомонӣ аст.

 Фитнес -клуб XFIT, 
барои калонсолон 150, 
хурдсолон 100 сомонӣ; 

 Аквапарки “Делфин”  
барои калонсолон 95, 
кӯдакон 40 сомонӣ 
(барои 4 соат);

Аквапарки “Обшорон”
барои калонсолон 50, 
барои кӯдакон 
30 сомонӣ (барои 4 соат).

Биёед солҳои қаблро пе-
ши назар меорем, ки вазъи-
ят чӣ гуна буд. Дар Душанбе 
кӯлҳои зиёди ройгон барои 
сокинони пойтахт хизмат 
мекарданд: 

 Кӯли комсомол; 

 Кӯли Варзоб;

2 кӯли баромадгоҳи шаҳри 
Душанбе ба ҷониби шимол; 

 кӯлҳои боғи Дӯстии халқҳо; 

 силсилакӯлҳои қисмати 
ҷанубии шаҳр 
(ҷониби Бохтар); 

 ҳавзҳои хурди оббозӣ 
дар баъзе маҳаллаҳои 
Душанбешаҳр... 

Ин ҳамаро хариданд ва пу-
лакӣ карданд. Мардуме, ки бо 
маош зиндагӣ доранд, камби-
зоатанд, худашон ва фарзандо-
нашон дар таътили тобистона 
куҷо рафтанашонро намедо-
нанд! 

 P.S: Шояд ба нақшаи 
сохтмони маҳаллаҳо, дар баро-
бари майдонҳои варзиш ҳавзҳои 
шиноварӣ барои кӯдакон ба нақ-
ша гирифта шавад? Фаромӯш 
набояд кард, ки собиқ замони 
Шӯравӣ сокинони Душанбе ба-
родарон Лобановҳо чемпиони 
чандкаратаи бозиҳои олимпӣ 
буданд.

 
Суман УБАЙДУЛЛОЗОДА

ТАШНАЛАБОНЕМ. ЉОИ ОББОЗӢ НАДОРЕМ!

Муовини раиси шаҳри Ду-
шанбе Фирдавс Саидзода 
зимни мулоқот бо ронанда-
гони Ҷамъияти масъулияти 
маҳдуди “Сомон-таксӣ” ха-
бар дод, ки то соли 2026 так-
сиҳои пойтахт пурра барқӣ 
хоҳанд шуд.  

Номбурда дар мулоқот ба 
ду масъала дахл кард. То со-
ли 2026 гузаштани нақлиёти 
кироякаши таксӣ ба нақлиёти 
барқӣ ва сатҳи хизматрасонӣ 
дар ҷамъиятҳои кироякаши 
таксӣ. Маълум шуд, ки феъ-
лан дар Ҷамъияти масъули-
яти маҳдуди “Сомон-таксӣ” 
2 нақлиёти барқӣ фаъолият 
дорад. Баромадкунандагон 
аз ин омор изҳори нигаронӣ 

намуда, аз масъулин даъват 
ба амал оварданд, ки теъ-
доди нақлиёти барқиро дар 
ҷамъият марҳала ба марҳала 
зиёд намуда, ҳамзамон сатҳи 
хизматрасонии худро беҳтар 
намоянд. 

 

ЭЛЕКТРОТАКСӢ ДАР ДУШАНБЕ

Дар ин бора аз дастгоҳи иҷро-
ияи Душанбешаҳр ба pressa.tj 
хабар доданд. Роҳбарияти До-
нишгоҳи миллӣ низ ин фактро 
тасдиқ кард. Хобгоҳи №7-и До-
нишгоҳи миллии Тоҷикистон, 
ки дар кӯчаи Нахимова 64/7-и 
шаҳри Душанбе ҷойгир аст, 
баъд аз таъмири умумӣ барои 
39 нафар омӯзгор ва корманди 
ҷавони донишгоҳ ҳамчун ман-
зили истиқоматии хизматӣ су-
порида шуд.

“Дар ин миён се нафар кор-
мандони донишгоҳ, ки фар-
зандони маъюб доранд, низ 
бо манзили зист ва таҷҳизоти 
муҳими рӯзгор таъмин карда 

шуданд”, - изҳор кард намо-
яндаи Донишгоҳ.  

Ёдовар мешавем, ки До-
нишгоҳи миллии Тоҷики-
стон дорои 8 хобгоҳ буда, 
аз ин се хобгоҳ (№1, 2 ва 7) 
ба омӯзгорону кормандон, 
яке ба аспирантон (№ 4) 
ва хобгоҳи №3 бошад, ба-
рои гузаронидани машғу-
лиятҳои дарсии факултети 
тиббӣ пешбинӣ гардидаанд. 
Дар хобгоҳҳои №5, 6 ва 8 
донишҷӯён зиндагӣ доранд. 
Як сол қабл дар хобгоҳи №1-
и донишгоҳ барои 33 нафар 
корманду омӯзгор манзили 
истиқоматӣ ҷудо гардида буд.  

ХОНА БАРОИ ОМӮЗГОРОН 
Ба ифтихори Рӯзи ваҳдати миллӣ ректори Донишгоҳи мил-

лии Тоҷикистон Хушвахтзода Қобилҷон Хушвахт ба 39 оилаи 
устодону кормандони Донишгоҳи миллии Тоҷикистон хонаҳои 
истиқоматии наву замонавӣ тақдим кард. 

 P.S: Чанде аз ронан-
дагони мошинҳои барқӣ изҳори 
нигаронӣ карданд, ки на танҳо 
дар Душанбе, балки дар дигар 
шаҳру ноҳияҳои ҷумҳурӣ шумо-
раи заправкаҳои барқ кам ё уму-
ман нест. Ин боиси он гашта-
аст, ки шумораи харидорони ин 
гуна мошинҳо кам гаштааст.

ЧАРО ЃАЛАТ МЕГӮЕМ? 

ДУХТАРОНИ ФАЙЗОБОД КАСБ 
МЕОМӮЗАНД

ЊАСАНИ АРОБАКАШ

17-уми июни соли равон 
дар толори фарҳангии До-
нишгоҳи байналмилалии за-
бонҳои хориҷии Тоҷикистон 
ба номи С. Улуғзода озмуни 
наттоқон бо забони куриёӣ бо 
шукуҳу шаҳомати хоса доир 
гардид.

Даври ниҳоии озмуни маз-
кур бо иштироки муовини рек-
тор оид ба таълим ва корҳои 
методӣ Мирзода З., муовини 
ректор оид ба робитаҳои бай-
налмилалӣ Каримов А., коти-
би Сафири Куриё дар Ҷумҳу-
рии Тоҷикистон Ли Сунгу, 
мутахассиси Сафоратхонаи 
Куриё Пе Сангҳи, роҳбари 
Маркази забономӯзии забони 
куриёӣ Чой Миҳи ва роҳбари 
Гӯшаи Куриёи назди Китобхо-
наи миллии Тоҷикистон Шин 
Нагкюн ҷамъбаст гардид.

Бояд хотиррасон намуд, 
ки даври аввали озмун байни 
гурӯҳҳои ибтидоӣ ва болоӣ бо 
иштироки 30 нафар забономӯз 
санаи 12.06.2023 гузашта буд ва 
ба даври ниманиҳоии озмун аз 
гурӯҳҳои ибтидоӣ ва болоӣ 12 
нафар роҳхат гирифтанд. Аз 
байни 12 нафари иштирокдо-
шта 3 нафар аз гурӯҳи ибтидоӣ 

ва 3 нафар аз гурӯҳи болоӣ ғо-
либи озмун дониста шуданд.

ҒОЛИБОНИ ГУРӮҲИ 
ИБТИДОӢ:
Ҷойи якум: 
Бозорзода Мунаввара
Ҷойи дуюм: 
Искандарова Меҳрона
Ҷойи сеюм: 
Амирова Мафтуна

ҒОЛИБОНИ ГУРӮҲИ 
БОЛОӢ:
Ҷойи якум: 
Ҳусейнова Маҳина
Ҷойи дуюм:
 Ҷумаева Сумая
Ҷойи сеюм:
 Соҳибова Гулрӯ

Дар фарҷом дорандагони 
ҷойҳои якум, дуюм ва сеюм 
бо ифтихорнома ва мукофот 
сарафроз карда шуданд. Ғоли-
бони ҷойҳои чорум, панҷум ва 
шашум низ бо ифтихорнома 
ва туҳфаҳо мукофотонида шу-
данд.

Ҳ а д а ф  а з  б а р г у з о р и и 
о з м у н и  м а з к у р  б а л а н д 
бардоштани сатҳи забон-
донӣ, маҳорат ва нотиқии 
донишҷӯёну забономӯзон 
мебошад.

Ёдрас мешавем, ки озму-
ни натоққон таҳти сарпара-
стии “King Sejong Institute 
Foundation” ва “King Sejong 
Institute Dushanbe1” бар-
гузор гардида, ба ғолибон 

аз ҷониби ин ташкилотҳо 
туҳфаҳои хотиравӣ тақдим 
гардид.

Аз гурӯҳи болоӣ ҷойи якум 
насиби донишҷӯи бахши се-
юми факултети забонҳои 
Осиёи ДБЗХТ ба номи С. 
Улуғзода Маҳина Ҳусейнова 
гардид. Сабти навори Маҳина 
ба Ҷумҳурии Куриё фиристо-
да мешавад. Дар ҳолати аз та-
рафи ҳакамони ҷониби дигар 
қобили қабул донистан, ӯ ба 
даври ниҳоӣ, ки моҳи сентябр 
дар Ҷумҳурии Куриё гузаро-
нида мешавад, раҳсипор ме-
гардад.

Бахтовар САФАРОВ

НАТТОЌОНИ ЗАБОНИ КУРИЁӢ
Ғолибони озмун муайян гардиданд

Яке аз гӯшаҳои таърихии 
шаҳри Хуҷанд Осорхонаи 
Анора аст. Он дар як гӯшаи 
шаҳри қадима ҷой гириф-
та, роҳбарии онро ҳомии 
фарҳанг Нозимҷон Усмонов 
ба зимма дорад.

Тайи 15 соли охир Усмо-
нов Нозимҷон аз гирду гӯшаи 
диёрамон ва хориҷа ҳазорҳо 
нигораи таърихӣ ва осори 
ҳунарҳои мардумиро гирд 
овардааст. Тамошои дастна-
вису китобҳои қадима касро 
ба хаёлот ва дунёи пурасрори 
гузаштаи ниёгонамон мебарад. 

Нозимҷон Усмонов осорхо-
наро ба номи модараш зинда-
ёд Анора Усмонова номгузорӣ 
намудааст. 

Аз  Осорхонаи Анора 
Пешвои миллат муҳтарам 
Эмомалӣ Раҳмон, фарҳанги-
ёни кишвар, ва меҳмонони 
зиёди хориҷӣ дидан намуда, 
баҳои баланд додаанд. Албатта 
ин осорхона таваҷҷуҳи хосаи 
МИҲД-и вилояти Суғд ва му-
тасаддиёни фарҳангро тақозо 
дорад. Зеро зарур аст, ки осор-
хона ҳаматарафа ҳифз гардида, 
барои бештар ҷолиб гардидани 
тамошои он бино бояд васеъ 
гардида, чораҳои мушаххаси 
муҳофизатӣ дида шавад.

Дар Осорхонаи Анора наза-
рам ба як аробаи куҳнаи ноди-
ре афтод. Аз Нозимҷон Усмо-
нов пурсон шудам, ки ин ароба 
кай пайдо шудааст?

- Ин ароба нодиру таърихӣ 
мебошад. Охир, ин ҳамон аро-
баест, ки дар филми ҳунарии 
"Ҳасани аробакаш" наворбар-
дорӣ гардидааст. Дар ин ароба 
устод Турсунзода савор шуда-
аст. Худи ароба қадре таъмир 
гардида, чун ёдгорӣ аз филми 
“Ҳасани аробакаш” ва садову 
шиҳаи саманди бодпо Рахш 
то ҳол боқӣ мондааст,- посух 
дод ӯ. 

Маҷид САЛИМ,
 нависанда

Имрӯзҳо истифодаи кали-
маву ибораҳои бегона дар 
забони тоҷикӣ афзоиш ёфта-
аст, ки ин боиси нигаронист. 
Ҳамчунин, бисёр истилоҳҳо 
дар забони мо ғалат тарҷума 
шудаанд. 

Барои мисол, дар телевизи-
ону радио пайваста “фисад”, 
“хайра мақдам”, “волидайн” ва 
ғайра мегӯянд, ҳол он ки, тарзи 
дурусти баёни тоҷикӣ “дар сад”, 
“хуш омадед” ва “волидон” аст.

Ё “Министерство здраво-
охранение” ва “ Прогноз по-
годы” яке “Вазорати тандуру-
стӣ” тарҷума шудаву дигаре 
“Агентии обу ҳавосанҷӣ”, ки 
ғалату ноҷо мебошанд. Яке бо-
яд “Вазорати ҳифзи саломатӣ” ё 
“сиҳатии омма” бошаду дигаре 
“Пешгӯии боду ҳаво”.

Кумитаи забон ва истилоҳот 
бояд сари чунин ғалатҳо чора 
андешад.

Э. КАМОЛЗОДА, 
нафақагир

Бо мақсади иҷрои дастуру 
супоришҳои Пешвои миллат 
муҳтарам Эмомалӣ Раҳмон 
ва ташаббуси роҳбарияти 
МД “Литсейи касбии №24”-и 
ноҳияи Файзобод занону дух-
тарон соҳиби касбу кор меша-
ванд.

Бо ин мақсад дар МТМУ 
№27-и деҳаи Фатҳобод ва 
шаҳраки 30-солагии Истиқлол 
курси кӯтоҳмуддати дӯзандагӣ 
доир шуд, ки 22 нафар духтарон 
онро хатм карда, соҳиби шаҳо-
датнома шуданд. Роҳбарии кур-
си дӯзандагиро Зарафшон Зоҳи-

рова ва Парвина Салимова ба 
зимма доштанд. Мудири бахши 
ҳунарҳои миллии МД “Литсейи 
касбии №24” Самандар Зуҳуров 
гуфт, ки дар ояндаи наздик боз 
45 нафар духтарон ба курси омӯ-
зишӣ фаро гирифта мешаванд. 

Ҳокими САФАР, 
ноҳияи Файзобод

Аробаи ӯ дар Хуҷанд пайдо шуд

ДОСТОНИ 
ЗИНДАГИИ             

ЗАУР ДАХТЕ
Дар бораи рӯзгор ва корно-

маи Заур Дахте, филмбардори 
шинохта ва аксбардори маъру-
фи тоҷик китобе бо забонҳои 
тоҷикӣ ва русӣ ва ҳамчунин бо 
хати форсӣ таҳти номи “Усту-
раи фарҳанг ва ҳунари тоҷик” 
ба чоп расид. Китоби мазкур-
ро рӯзноманигори шинохта 
Суҳроби Зиё таҳия кардааст.

Адибон, ҳунаршиносону рӯз-
номанигорон ва дӯстону пай-
вандон дар навиштаҳои хеш, 
ки вориди маҷмӯа шудааст, ба 
баррасии вежагиҳои шахсият ва 
ҳунари тасвирбардорӣ ва акко-
сии Заур Дахте пардохтаанд. 

Ёдовар мешавем, ки Заур 
Дахте яке аз чеҳраҳои шинох-
таи адабу фарҳанги ду асри охир 
маҳсуб меёбад. Ӯ соли 1936 дар 
Доғистон ба дунё омада ва аз со-
ли 1937 то соли 1951 дар Эрон 
зиндагӣ кардааст. Баъдан ба 
Тоҷикистон омада, то имрӯз 
дар рушди фарҳанги тоҷик саҳм 
мегузорад.

Дар наздикии деҳаи Оли-
мободи ҷамоати деҳоти Фа-
роби шаҳри Панҷакент як 
гӯрхонае пайдо шуд, ки аз 
нигоҳи илми бостоншиносӣ 
дар Осиёи Марказӣ камна-
зир аст. 

Мо дар бораи урфу одат ё худ 
маросими дафни тоисломии 
Суғди бостон то ҳадди имкон ба 
туфайли кашфиётҳои беназири 
нимаи дуюми асри 20 огоҳӣ до-
рем. Бахусус оини зардуштӣ, ки 
пас аз марг ҷасадҳо, аниқтараш 
устухонҳои марҳумро ба хок не, 
балки ба устухондонҳои махсус 
гузошта, онҳоро ба иншоот ё худ 
ҳуҷраҳои алоҳида ҷой медоданд. 
Чунин ҳуҷраҳоро дар илми бо-
стоншиносӣ наусҳо ва ё ба ибо-
раи оммафаҳм гӯрхонаҳо ме-
номиданд, ки дар дохили онҳо 
устухонҳои якчанд фавтидагон 
ҷой дода мешудаанд. Кашфиё-
те, ки дар ибтидои моҳи ҷорӣ ба 
вуқуъ пайваст, аз муҳимтарин 
далоили маросими дафни соки-
нони куҳистони Суғди бостон 
ба шумор меравад. 

Бояд хотирнишон намуд, ки 
дар натиҷаи фурӯ рафтани қитъ-
аи хурди замин дар деҳоти Фа-
роби шаҳри Панҷакент як наус 
(гӯрхона) кушода шудааст. Дар 
ин хусус ба ходими калони ил-
мии Институти таърих, бостон-
шиносӣ ва мардумшиносии ба 
номи А. Дониши Академияи 
миллии илмҳои Тоҷикистон, 
н.и.т. Қурбонов Ш. Ф. сокино-
ни деҳаи Фароб ва Олимобод 

- Авлиёқулов Ҳасанбой ва Фар-
монов Азизулло санаи 3-юми 
июни соли 2023 хабар доданд. 
Баъдан бо дастури роҳбарияти 
Институти таърих, бостонши-
носӣ ва мардумшиносии ба 
номи А. Дониши Академияи 
миллии илмҳои Тоҷикистон ва 
мусоидати Шуъбаи ҳифзи ёд-
гориҳои таърихию фарҳангии 
Вазорати фарҳанги Ҷумҳурии 
Тоҷикистон бостоншиносон 
Шароф Қурбонов ва Абдураҳ-
мон Пӯлотов аз ёдгории мазкур 
дидан намуданд. 

Гӯрхонаи кашфшуда дар 
қисмати ҷанубии мазори Эшо-
ни Зарробӣ, қисмати ғарбии 
сойи Ошхона, қисмати ҷану-
бии деҳаи Олимобод (маҳал-
лаи Қаротегин)-и ҷамоати 
деҳоти Фароби шаҳри Панҷа-
кент ҷойгир буда, атрофи онро 

қабристони замони нав иҳота 
кардааст. Аммо ёдгории кашф-
шуда таърихи қадимтар дорад. 
Водии Фороб, тақрибан дар 
баландии 1500-2100 метр аз 
сатҳи баҳр воқеъ буда, он дар 
қисми болооби водии Қашқа-
дарё ё худ Кешрӯд (дар ҳудуди 
Тоҷикистон) ҷойгир аст. Ма-
софа аз деҳа то маркази вилоят 
(Панҷакент) 80 километр аст. 
Дарёи асосии Қашқадарё аз 
омезиши рӯдҳои Обихундӣ ва 
Хоҷа Мансур, ки аз доманаҳои 
қаторкуҳҳо ба поён ҷорӣ ме-
шаванд, ташкил меёбад.

Ба бостоншиносон муяссар 
шуд, ки дар натиҷаи корҳои 
таҳқиқотӣ гӯрхонаи мазкурро 
то ҳадди имкон таҳқиқ наму-
да, маълумотҳои аввалияро ба 
даст оранд. Ин наус ё гӯрхона 
дар зери зардхок кофта шу-

да, шакли ҳуҷраи равоқпӯшро 
дорад. Дар дохили он тоқчаҳо 
мавҷуд мебошанд, ки дар 
замони истифодаи он чу-
нин тоқчаҳо барои гузошта-
ни устухондонҳои сафолин 
пешбинӣ карда шуда буданд. 
Қисми зиёди чунин тоқчаҳо 
дар натиҷаи намнокии зиёд 
ва фурӯ рафтани қитъаи за-
мин хароб шудаанд.

Дар натиҷаи ҷамъоварии 
сафолпораҳо ва таҳлили онҳо, 
гуфтан мумкин аст, ки шояд ин 
наус ба асрҳои 1-4-и милодӣ 
рост меояд. Зеро чунин шакли 
устухондонҳо дар Суғди асри-
миёнагӣ камназиранд. Аммо 
таҳқиқот дар ин самт идома 
дорад ва бостоншиносон бо 
нашр намудани як мақолаи 
илмӣ метавонанд ба ҳамкасбо-
ни худ, ки бевосита машғули 

таърихи фарҳанги моддии за-
мони антиқа ҳастанд, иттилои 
илмии аввалияро пешниҳод 
намоянд. Зеро асрори нуҳуф-
таи ин ёдгорӣ ба таҳқиқоти 
амиқи бостоншиносӣ ниёз 
дошта, моро водор месозад, 
ки нисбати ҳаргуна хулосаҳои 
пешакӣ эҳтиёкор бошем. 

Таҳқиқот дар ин самт идо-
ма дошта, хулосаҳои ниҳоии 
мутахассисин пас аз анҷоми 

пурраи таҳлилҳо бо ҷузъиёт 
пешкаши олами илм мегардад. 
Шояд таҳқиқи ҳамаҷонибаи 
ин ёдгорӣ ба бисёре аз масоили 
таърихи фарҳанги ин минтақаи 
куҳистон равшанӣ андозад ва 
таҳқиқи ҳамаҷонибаи дигар 
ёдгориҳои Фароб, монанди 
Қӯрғони Бахшӣ (асрҳои VI - 
XIII), Қӯрғони Шоҳ Мансур 
(асрҳои XI - XII), Тахти Хон 
ва Қӯрғони Фароб (Қалъаи бек 
дар асри XIX), Теппаи Зиёрат 
ва ғайра муҷаддадан ба роҳ 
монда шавад. 

Шарофиддин ҚУРБОНОВ, 
Абдураҳмон ПӮЛОДОВ,

бостоншиносони Институти 
таърих, бостоншиносӣ ва 

мардумшиносии ба номи А. 
Дониши АМИТ

КАШФИЁТИ НОДИР ДАР ПАНЉАКЕНТ 
Гӯрхона (наус)-и Фароб - ёдгории камназир дар Осиёи Марказӣ

Тоҷикон ва форсизабоно-
ни Хуросон ҳамчун миллати 
фарҳангсолор, соҳибихтиёр ва 
тамаддунофар дар имтидоди 
таърих ҳамеша саҳми босазои 
худро дар рушди тамоми соҳаҳои 
давлатдорӣ, зербинои ҷомеа, 
иқтисод, тиҷорат, илм, фарҳанг, 
адабиёт, меъморӣ ва ҳунар гузо-
штаанд.

Онҳо хайри ҷамъӣ ва салоҳди-
ди умумимардумиро ба инобат 
гирифта, ҳама вақт барои ҳиф-
зи тамомияти арзӣ, густариши 
адолат, нангу номуси мардум ва 
барқарории давлати марказӣ му-
бориза бурдаанд. Мурури кӯтоҳе 
ба таърихи Афғонистони муосир 
нишон медиҳад, ки фарҳанги 
тоҷик нуфузи файзбор ва шара-
фосор дар ташаккули маданият 
ва зеҳнияти ҷомеаи кишвари 
ҳамсоя доштааст. Шаҳрҳои Ҳи-
рот, Мазори Шариф, Кобул, 
Зобул, Самангон, Сиистон, 
Қандаҳор, Куҳандиж, Ҷавзгон, 
Ғур, Каписо, Парвон ва Ғазнӣ, 
водиҳои тамаддунофар, аз қаби-
ли дараи Каён, дараи Панҷшер, 
дараи Сӯф, дараи Шимолӣ, да-
раи Соланг, дараи Хинҷону Ан-
дароб, дараи Ғур, Чордара, дараи 
Толаву Барфак, Ҷувайдара, дараи 
Роғистон, дараи Асмор ва ғайрае, 
ки ҳамчун маркази тамаддуни 
мардуми бумӣ қад афрохтаанд 
ва дар он ҷо ҳувият ва фарҳанги 
миллӣ шакл гирифтааст, ба тав-
ри дастаҷамъӣ то аввали асри ХХ 
макони зисти тоҷикон будаанд. 

Як назари иҷмолӣ ба ин 
шаҳрҳо ҳақиқатеро бармало 
месозад, ки дар Афғонистон кӣ 
аксарият аст ва кӣ ақаллият? 
Офтобро бо доман пӯшонидан 
намешавад. Элфингстон, сайёҳ 
ва низомии англис, вақте ки дар 
аввали асри XIX ба вилояти Нан-
гарҳор, ки ҳоло хилофи адолати 
таърихӣ паштуннишин ҳисобида 
мешавад, меояд, эътироф меку-
над, ки аз 11 ноҳияи ин вилоят 
дар 9-тои он тоҷикон сукунат 
доранд.

Тамоми тадқиқоти таърихие, 
ки аз тарафи пажуҳишгарони рус 
ва аврупоӣ то ҳол анҷом дода шу-
даанд, бо такя ба далелҳои қавӣ, 
ковишҳо ва ёдгориҳои таърихӣ, 
ки дар натиҷаи омӯзиши ҷид-
дии илмӣ ба даст омадаанд, бар 
онанд, ки фарҳанги тоҷикон на 
танҳо дар таъсирпазирии халқу 
мардуми Афғонистон, балки 
дар пайдоиши халқҳои нав, ки 
забон ва фарҳанги тоҷиконро эъ-
тироф ва пурра пазируфта, дар 
он марҳилаи тамаддуниро гуза-
штаанд, саҳмгузор аст. Чунончи, 
ба ин қишри мардум - ҳазораҳо, 
паштунҳои даризабон шомил ме-
шаванд, ки бо забони дарӣ-фор-
сӣ-тоҷикӣ такаллум мекунанд 
ва фарҳанги мардуми таҳҷоиро 
ҷузъи ҳувияти худ мепиндоранд. 
Ҳатто дар зери таъсири фарҳанги 
тоҷикӣ халқе дар вилоятҳои Та-
хор ва Бадахшони Афғонистон 
сукунат доранд, ки худро «турко-
ни порсигӯ» меноманд ва созише 
дар сарҳади ҳувиятӣ бо тоҷикон 
ба вуҷуд овардаанд.          

Тоҷикон давлатҳои мустақил 
ва империяи комилҳуқуқ дар 
ҳудуди Афғонистони имрӯза до-
штанд, ки империяи Кӯшониён 
аз ҷумлаи онҳост. То соли 90-уми 
асри гузашта чунин пиндошта 
мешуд, ки кӯшониён кӯчманчӣ 
будаанд, вале катибаи Работак, 
ки ба дасти Канишка - шоҳи кӯ-
шонӣ навишта шудааст ва шарҳи 
ҳоли ӯро дар бар мегирад, як 
инқилоби илмӣ дар бораи пай-
доиши ин сулола зам намуд. Шоҳ 
Канишка дар катибаи Работак, 
ки дар чандкилометрии пойтах-
ти вилояти Самангон - Айбек 
ва сарҳади вилояти Бағлон ёфт 
шудааст, аз шаҷараи авлодии худ 
сухан кушода, иқрор мешавад, ки 
аз ирқи ориёӣ мебошад. 

Ин ҳақиқати бебаҳс ва дар тӯ-
ли таърих шаклёфта аз ҷониби 
ягон гурӯҳ ва ҳукумате то ҳоло 
сарфи назар нашудааст. Ҳарчанд 
ки ҳокимони сулолаҳои вақт ме-
омаданду мерафтанд, бо мурури 

замон зери таъсири фарҳанги 
шахсиятсозии ориёӣ қарор ме-
гирифтанд ва марҳилаи полоиши 
тамаддуниро тай менамуданд. Аз 
сӯи дигар, ин тағйироти ҳувиятӣ 
бистари таърихӣ ва омили айнӣ 
ҳам дар пай дошт, зеро қабилаҳои 
ҷанубӣ аз шимолу шарқи Ҳинд 
дар асри XIV ба Хуросон омадан-
ро оғоз карданд ва ин раванди 
муҳоҷирати иҷборӣ, ки таҳлилу 
таҷзияи он аз мавзуъ берун аст, 
то ҳоло идома дорад. 

Агар ба таърихи ин кишвар 
бингарем, аён мегардад, ки та-
саллути пурраи забони тоҷикии 
дарӣ нишонаи доноиву ҳушёрӣ, 
бофарҳангиву пешравӣ дар 
пешбурди равандҳои иҷтимоӣ 
арзёбӣ мегардид. Аз ин рӯ, нух-
багон ва ашрофзодагони аҳли 
қабила аз ғановатмандии ин за-
бони оламшумул, ки иқтидори 
сарбории маънавии ҳазорсоларо 
дошт ва аз Чин то сарҳади Авру-
по тавсеа ёфта буд, дар муҳити 
хонавода ва долонҳои дарбор ис-
тифода мебурданд. Табиист, ки 
олудагиҳои зеҳнияти қабилавиро 
бо насими фарҳанги созанда ва 
дунявимадор аз вуҷудашон зу-
дуда менамуданд. Ҳарчанд дар 
мақтаи замонӣ ҷангро худ баран-
да буданд (ҷанги дуюми афғону 
англис) ба худ саволҳое мармуз 
мегузоштанд, ба соҳибватанӣ 
будан ва рисолати раҳбарии худ 
шакку шубҳа мекарданд:     

 Мекунам девонагӣ то бар
 сарам ғавғо шавад,

 Сикка бар зар мезанам, 
то соҳибаш пайдо шавад.

Агар ба қазияҳои на он қадар 
дури солҳои 2000-ум таваҷҷуҳ 
намоем, ҳамин тарзи ишти-
боҳи таърихӣ бо каме тағйи-
рот дар Кобул боз такрор гашт. 
Раиси ҷумҳури тамомъиёр ва 
комилҳуқуқи Афғонистонро 
«Ҷабҳаи муқовимат» соли 2001 
напазируфт, бо муомилаи шубҳа-
нок ҳукуматро ба нафаре ҳавола 
карданд, ки аслан, дар байни 
мардум ва миёни саҳнаи сиёсии 
кишвар шинохте надошт. На-
тиҷаи ин муомилот бар зарари 
манофеи миллӣ буд.

Сайри такомули таърихӣ бар 
ковиши мақому мартабаи Ҳа-
бибуллои Калаконӣ нишон ме-
диҳад, ки ҳукумати қабиласолори 
амонӣ дар 16-уми январи соли 
1929 (суқут 13-уми октябри соли 
1929) аз дасти ӯ ва ёрони вафо-
дораш ба шикаст мувоҷеҳ шуд. 
Тилисми шикастнопазири ис-
тибдоди анқариб дусадсоларо ба 
боди фано рӯ ба рӯ кард. 

Таърихнигории афғонӣ, ки 
бар усули паштунмеҳварӣ то 
солҳои 90-уми асри гузашта 

побарҷо буд, аз шахсияти Ҳа-
бибуллои Калаконӣ як шах-
си «иртиҷоӣ» ва «қафомонда» 
чеҳрасозӣ кардаанд (хусусан ки-
тоби тафриқаандоз ва шовини-
стии «Сақавии дувум», Афғони 
Самсур). Чунончи, муаллифи 
китоби «Афғонистон дар маси-
ри таърих» М. Ғубор бо як хашми 
рӯшод ва орӣ аз ҳақиқати таъ-
рихӣ овардааст: «Ҳабибуллои Ка-
лаконӣ машҳур ба «Бачаи Сақав» 
аз шоҳони муртаҷеъ ва бесавод 
буд, ки тибқи тавтиаи англисҳо 
алайҳи шоҳи мутараққӣ ва ватан-
дӯст, ғозӣ Амонуллохон даст ба 
шӯриш зад ва дар 20 ҷиддии 1307 
бо ҳамкории руҳониёни аҷир ва 
фурӯхташуда ба дурахшонтарин 
даврони таърихи мо поён дода, 
ба қудрат расид».      

Ин таърихшиносон, ки имти-
ёзхӯрони сулолаҳои дурронӣ бу-
даанд, дар мавқеъгирии ғайриил-
мӣ ва дур аз ҳақиқати худ танҳо 
бар маҳкумияти бечунучарои 
Ҳабибуллои Калаконӣ ва пешдо-
вариҳои козибона такя кардаанд, 
ки ба ақидаи коршиносони муо-
сир хилофи тарзу усулҳои мунси-
фона ва одилонаи таърихнигорӣ 
мебошад. Ҳатто падари шеъри 
дарӣ Халилуллои Халилӣ дар 
маҷмуъ асари хубе, ки тобиши 
достонӣ дорад, бо номи «Айёре 
аз Хуросон» навиштааст, вале дар 
баъзе бахшҳо ишораҳои нораво 
ва пойбанди тасвири калишавии 
шахсияти Ҳабибуллои Калаконӣ 
(камбағали бараҳнапойи бесавод, 
куҳпаймои боғбони ангурфурӯш 
ва ғ.) будааст.    

Ривояти дигаре дар зеҳни таъ-
рихшиносони ростин нисбат ба 
Ҳабибуллои Калаконӣ аст, ки аз 
мактаби олими тавоно Ҳақназар 
Назаров маншаъ мегирад. Ин та-
свир бар пояи адолати таърихӣ ва 
бозгӯйи ҳақиқат аст. Бар асоси 
ин фарзия, Ҳабибуллои Кала-
конӣ сарвари шӯриши деҳқонӣ 
мебошад ва пӯшиши мазҳабӣ ба 
фаъолияти ӯ додан аз рӯи методи 
муқоисавӣ, вазъи геополитикии 
он замон ва шароити конкретӣ 
- таърихӣ раво нест. Сараввал, 
ӯ пуштивона ва собиқаи динӣ 
надошт, мадрасаи динӣ хатм 
накарда буд, ба ҳеч ваҷҳ тафак-
кури динмеҳвар ва ба доираҳои 
руҳонияти расмӣ ва ғайрирасмӣ 
ворид набуд. Як низомии ҷасур, 
корманди миёнаомори давлатӣ 
ва давлатмадор буд, ки беадо-
латиҳои хонҳои борикзайӣ ӯро 
водор кард, ки силоҳ ба даст 
бигирад. Дар амалиётҳои ҷангӣ 
иштирок меварзид, баръакс дар 
дастгир кардани дузду роҳзанҳо 
иштироки фаъол дошт. 

Аз ҳама муҳим, манфиати мил-

лии худро дар қиболи ҳуҷумҳои 
қабиласолорӣ дарк мекард ва дар 
ин росто аз ҳунари басиҷ ва мут-
таҳид кардани мардум бархӯр-
дор буд.  Муаррих Ҳ. Назаров бо 
такя ба рӯзномаву маводи ғании 
таърихии он вақт менигорад, 
ки вақте Ҳабибулло Калаконӣ 
бо деҳқонҳои худ вориди Кобул 
гашт, мисли қабилаҳои вазириву 
масъудӣ, ки бо амри Нодирхон 
дар моҳи октябри соли 1929 амал 
мекарданд, ҷиноят содир накард. 
Қабилаҳои ҷанубӣ на танҳо хона-
ву дар ва ҳатто ҳарами худи Но-
дирхон, балки сафоратхонаҳои 
хориҷиро талаву тороҷ карданд, 
сафири Туркияи он вақт ба ивази 
ришва ҷон ба саломат бурд.  

Дар китоби «Мақоми тоҷикон 
дар таърихи Афғонистон» Ҳ. На-
заров нусхаи яке аз фармонҳои 
Ҳабибуллои Калаконӣ дар бораи 
ривоҷи илму адаб ва забономӯзӣ 
омадааст, ки аз он далолат меку-
над, ки ӯ ба рушди маориф бета-
раф набуд.    

Дигар далели росих ва муъта-
мади шахсияти одил, бофарҳанг 
ва давлатмадор будани подшоҳ 
Ҳабибуллои Калаконӣ, муно-
сибати ӯ ба масоили занон буд. 
Маводи мадракии таърихӣ дало-
лат аз он мекунад, ки дидгоҳи ӯ 
назари танги мафкураи ифротӣ 
нисбат ба зан набуд, ҳамсари ӯ 
Бибӣ Сарварии Сангарӣ, Ма-
лика Сангарӣ бинти Муҳаммад 
Ҳайдар, маликаи Афғонистон 
дар тамоми сангарҳои набард 
бо шавҳараш дасту панҷа нарм 
мекард ва аз ин лиҳоз, тахаллуси 
«Сангарӣ» гирифта буд.     

Сониан, шоири даризабони 
умедбахш Наҷиби Борвар бар 
нуктаи дигар таъкид меварзад 
ва менигорад, ки «расму сунна-
ти он рӯзгор чунин буд, ки агар 
касе ба ростӣ ва дурустӣ сифоти 
айёрӣ надошт, ӯро айёр лақаб 
намонданд. Мегӯянд, вақте ки 
қудратро ба даст овард, хоҳарони 
Амонуллохон дар Арк ба дасти ӯ 
афтоданд. Дар ҳоле ки Амонул-
лохон аз ҷониби Қандаҳор дубо-
ра дар талоши сарнагунии Кала-
конӣ буд, ӯ хоҳарон ва хонаводаи 
Амоннуллоро вориди масоили 
сиёсӣ накард. Яке аз наздикони 
Амонуллоро талбид ва навомиси 
душманашро бо иззат ба онон та-
слим кард, аз ин рӯ буд, ки айёр 
лақаб гирифт. 

Ба гуфте:
Ба номуси душман 

нигоҳе накард,
Бо қомуси мардӣ 

гуноҳе накард. 
Аммо бубинед, Нодирхон 

(бо лақаби ғаддор) бо Бибӣ 
Сангарӣ - ҳамсари Ҳабибуллои 

ЊАБИБУЛЛОИ
Пас аз он ки бар тахти шоҳӣ нишаст,
Шукӯҳи Хуросон биёмад ба даст.  

					     Наҷиби Борвар 

Калаконӣ чӣ кард? Ӯро бо ду 
духтараш ва писараш Асадулло 
ба 20 сол зиндони Деҳмазанг 
маҳкум кард, писарашро дар 
зиндон масмум намуд. Ба ин 
иктифо накарда, ӯро ба Балх 
таъбид намуд. Муаллифи ин 
сатрҳо соли 2004 дар Мазори 
Шариф таҳқиқот дар ин мав-
рид бурд ва маълум гашт, ки 
баъд аз таъбид дар маҳаллаи 
арабнишини шаҳри Мазори 
Шариф паноҳ бурд ва бинобар 
меҳри мардумие, ки ҳамсараш 
ва худаш дошт, то охири умр 
дар ин ҷо паноҳгоҳи амн ёфт. 
Худ қазоват кунед, кӣ бо ҷаҳлу 
таассуб ҳукуматронӣ мекард ва 
кӣ бо муттако бар ақли солим 
ва оянданигарӣ?   

Ба ақидаи афғонистоншино-
си шинохтаи тоҷик Қосимшо 
Искандаров, қиёми Ҳабибул-
лои Калаконӣ муқаддима ва 
пешшарт дошт, ки зулму сита-
ми зиёд ва қатли оми мардуми 
шимол, хусусан тоҷику ҳазора 
дар пай дошт ва ин як навъ во-
куниши умумимиллӣ буд дар 
сатҳи Афғонистони вақт: “Дар 
охири асри XIX ва ибтидои асри 
XX дар ҳудуди 100 ҳазор хонаво-
даи паштун аз ҷануб ва шарқи 
Афғонистон ба шимол муҳоҷир 
карда шуданд. Бо ин роҳ амирон 
мехостанд дар шимол такягоҳи 
иҷтимоӣ дошта бошанд. Ин дар 
ҳоле буд, ки ба қавли муаррихон 
дар ин минтақаҳо заминҳои бе-
соҳиб набуданд ва ноқилин за-
минҳои мардуми маҳаллӣ, яъне 
тоҷикону ӯзбекҳоро тасарруф 
менамуданд. 

Дар давраи подшоҳии Амо-
нуллохон (1919-1929) “Низом-
номаи ноқилин” қабул шуд, ки 
мувофиқи он ҳукуматҳои маҳал-
лӣ дар шимол уҳдадор шуданд 
ҳазорон нафар аз ноқилинро 
пазируфта, онҳоро бо заминҳои 
обӣ таъмин намоянд. Давлат ба 
ноқилин имтиёзҳои дигари зи-
ёдро пешбинӣ намуд, аз ҷумла 
барои 12 сол аз пардохти андоз 
озод карда шуданд. Аз ҳамон дав-
ра дар минтақаи васеи шимол, аз 
Ҳирот то Бадахшон минтақаҳои 
паштуннишин, ба истилоҳ 
“анклавҳо” ба вуҷуд омаданд, 
ки имрӯз, мутаассифона ин 
“анклавҳои” паштуннишин хоса 
дар вилоятҳои шимолӣ: Форёб, 
Сари Пул, Ҷузҷон, Бағлон ва 
Қундуз ба пойгоҳҳои аслии "То-
либон" ва террористон мубаддал 
шудаанд.

Ин шӯриш ҳеҷ омили қавмӣ 
надошт ва тоҷикони дастаҳои 
Ҳабибулло бо кумаки қабилаҳои 
паштун тавонистанд Амонулло-
хонро сарнагун намоянд. Ам-
мо, баъзе аз раҳбарони паштун, 
бахусус Муҳаммад Нодирхон 
паштунҳоро бо таблиғоти васеъ, 
ки гӯё саркардаи онҳо як «тоҷи-
ки пойлуч» ва «бенасаб» бо номи 
Бачаи Сақав (онҳо Ҳабибуллоро 

таҳқиромез Бачаи Сақав, яъне 
бачаи обкаш ва ҳукуматашро 
Сақавӣ номиданд), тахти под-
шоҳии афғонҳоро ба даст ги-
рифтааст, ба муқобили Ҳукумати 
Ҳабибулло таҳрик намуданд.  

Зимни таҳқиқот як падидаи 
умумӣ ва маълум, ки таҳти фи-
шор такрор ба такрор дар ки-
тобҳои таърихнигорони Афғо-
нистон омадааст, бармало гашт 
- ин маълумоти шарҳиҳолии 
Ҳабибуллои Калаконӣ аст, ки 
дар асарҳои “Афғонистон дар 
масири таърих”, “Афғонистон 
дар панҷи қарни ахир”, “Афғо-
нистон дар аҳди амония” (Воку-

нишҳои мазҳабӣ ва таҳаввулоти 
иҷтимоии замони салтанати 
Амонуллохон (1919-1929)-и Сен-
зил Навид” омадааст. Чунин 
тасаввур мешавад, ки ҳама ба 
умқи масъала ворид нагардида, 
як ибораву ҷумлаҳои монандро 
зери фишори таблиғоти густурда 
дар китобҳо коридаанд. 

Омили дувум, ки аз пажуҳиш 
маълум мегардад, ҳукуматдорони 
вақти Афғонистон дар лаҳзаҳои 
буҳронӣ истифода аз иқтидори 
ҷангии қабилаҳои ҷанубиро аз 
Ҳинди Бритониявӣ маҳаки асосӣ 
ва нуқтаи такягоҳии муборизаи 
худ медонистанд. Дар китоби 
Сензил Навид 3 номаи Амонул-
лохон ва Нодирхон ба қавмҳои 
танай, ҷоҷӣ ва бошандагони ви-
лоятҳои ҷанубӣ зикр шудааст, ки 
порае аз номаи Амонулло ба қа-
билаҳои ҷанубиро мехонам: “Ҳа-
моно мардуми Қандаҳор назди 
ман омаданд ва гуфтанд, эҳсоси 
ватандӯстӣ, ғайрат ва афғонияти 
онҳо абадан ба эшон иҷоза наме-
диҳад, ки ба идора касе монан-
ди Бачаи Сақо, ки умрашро ба 
таҷовуз ба мол ва дороии мардум 
ба сифати як қотил сипарӣ кар-
дааст ва ё касе, ки ҳатто афғон 
(паштун) нест, мувофиқат ку-
нанд”. 

Тақдири Спитамен, Абу-
муслими Хуросонӣ, Муқаннаъ, 
Синдбоди Муғ, Темурмалик, 
Восеъ, ки бо Ҳабибуллои Кала-
конӣ ба таври аҷиб ба ҳам гиреҳ 
мехӯрад, аз саҳифаҳои дурах-

шони мубориза ва ҷонбозиҳои 
миллати мо мебошанд. Ҳар яке 
бар ҳар шаклу воситаи шинохти 
вазъият барои таъсиси як ҳуку-
мати миллии тоҷикмеҳвар дар 
Хуросон, Мовароуннаҳр ва ви-
лоятҳои умумии форсизабонон 
саъю талоши беандоза карданд. 
Хосатан, аз нигоҳи замонӣ ва 
шарту шароит аз шӯриши Восеъ 
ва Ҳабибулло Калаконӣ реша-
пайвандҳое пайдо кардан мум-
кин аст, ки таҳқиқоти густурдаро 
тақозо мекунад. 

Яке аз омилҳои сар задани 
қиёми Ҳабибуллои Калаконӣ 
боло бурдани молиёт ва андози 

камаршикан буд, ки дар шӯриши 
Восеъ ҳам ин омил ба шиддат ба 
назар мерасад.   

Подшоҳи Афғонистон Ҳаби-
булло Калаконӣ, айёре аз Хуро-
сон, ҷавонмарде, ки футувватро 
парчами худ дониста ва шинохта 
буд. Ба гуфти нависандаи тоҷик 
М. Шукурзода, ҷавонмардӣ ва 
таъбири дигаре аз ин вожа, айёр 
дорои се сифат - Сахо, Сафо ва 
Вафо аст. 

Тоҷикон ҳамчун миллати 
куҳанбунёд ва тамаддунофар ба 
қавли Ҳофизи бузург чун:  

Булбул ба шохи сарв ба 
гулбонги паҳлавӣ, 

Мехонд дӯш дарси
 мақомоти маънавӣ

рисолати инсонсозӣ, равшан-
фикрӣ ва талқини ҷавҳари би-
ниши илмандӯзиро ба дигарон 
манзур медоштанд, то ки ҷаҳли 
мураккаби афкорӣ ва таассуби 
камёфти рафторӣ дар ҷомеа бар 
ақлҳо мусаллат нагардад. Ба ға-
новатмандии нодири фарҳангӣ 
ва забонӣ ҳам иқрор буданд ва 
дар имтидоди таърих ба забони 
ҳол нухбагони паштунтабор ҳам, 
ки дағдағаи давлатдорӣ доранд, 
бо ду дасти адаб эътироф карда-
анд. Чунончи, Маҳмуди Тарзӣ, 
андешапардози миллатгароии 
афғонӣ бар он аст, ки: «Зотан 
мардуми афғон чун умуман ба 
кори аскарӣ ва футуҳоти билоду 
ҳарбу зарб гирифтор буданд, ба 
корҳои мирзоӣ ва таҳрироти ҳу-
куматӣ вақт ва фурсат надоштанд 

ва ҳатто ин корҳоро ор мешумо-
риданд. Китобҳои таҳсили илму 
адабиёт ҳама ба забони форсӣ ва 
ё арабӣ буданд. Забони афғонӣ 
(хонда шавад пашту,- Н. У.) ба 
дараҷаи кифоят аз ин чизҳо са-
росар маҳрум монда буд». 

Амирони шинохтаи паштун 
на танҳо донандаи забони дарӣ, 
балки ба ин забон васвасаи ҳуна-
ри шоирӣ доштанд ва девон ҳам 
таълиф кардаанд.

Муаллифи мақолаи «Зеҳни-
яти хатарзои толибонӣ ва муо-
милаи шубҳаноки абарқудратҳо» 
муътақид аст, ки «нигоҳи толи-
бон ба зиндагӣ нигоҳи қафомон-

даи асримиёнагист, онҳо талош 
мекунанд дар қолаби шариати 
ғуррои вопасгаро дар қарни ит-
тилоотии XXI пешдоварӣ намо-
янд, ҳама масъалаҳои дар тӯли 
1400 сол пеш бавуҷудомадаро 
саҳлу осон пиндоранд. Ин як 
сароби фиребандаест, ки мард-
умро гӯлу гумроҳ мекунад. Дар 
барномаи "Толибон" вуҷуди зан 
ҳамчун мавҷуди нолозим матраҳ 
гаштааст. Ба мудирияти ин ҷан-
гандаҳои толиби ҳирсу молу ҷон 
менигаред, аслан мардум дар он 
ҷое надорад». 

Шоир Муҳиби Бориш дар 
баҳси он ки сарзамини Афғо-
нистонро набояд танҳо як қавм, 
яъне паштунҳо ҳукуматдорӣ ку-
нанд, чунин хитоб карда:

Қабила чи бошад, ки
 шоҳӣ кунад,

Ба қудрат чу ояд, 
табоҳӣ кунад...

Тоҷикони Афғонистон фур-
сати барои ҳадафҳои дигарон 
мубориза бурданро надоранд. 
Роҳи асосӣ ва меҳварии онҳо дар 
ояндаи наздик басиҷ сохтани та-
моми мардум бар зидди таҳдиду 
хатарҳои тамаддунӣ мебошад. 
Муттаҳид шудан дар атрофи раҳ-
барони асил, ки дар байни аҳолӣ 
обрӯву эътибор доранд, боло 
бурдани худшиносии миллӣ ва 
тарҳрезии барномаи дарозмуддат 
барои эҳёи нуфузу мақоми шо-
истаи тоҷикон метавонад роҳи 
ҳалли қазияи Афғонистон ва 
сарнавишти ояндаи минтақаро 

рақам бизанад.   
Таърих амалан такрор наме-

шавад, вале, чӣ тавре ки олими 
рус Ключевский В. О. гуфтааст, 
«таърих мураббӣ нест, маҳкумку-
нанда аст, он тарбия намекунад, 
ҷазо медиҳад». 

Ҳамин тариқ, бо боварии ко-
мил гуфтан лозим аст, ки дур-
намои давлатсозии тоҷикон ба 
оянда раҳнамун сохта шуда, бо 
такя ба асолати миллӣ ва қудра-
ти худӣ рушду нумӯ хоҳад кард. 
Тамаддуни шуҳратёри тоҷик ва 
форсизабонон тавъам бо тафак-
кури миллӣ мавқеи хос дорад, 
яксӯбин ва таблиғгари масири 
созандаи ҷаҳонбинии илмӣ ва 
худшиносии миллӣ буда, барои 
созу барги давлати ояндаи пасо-
толибӣ ва тарбияи инсони ор-
монӣ дар Хуросони таърихӣ ва 
Афғонистони кунунӣ заминаи 
мусоид фароҳам меоварад. 

Дар фарҷоми таҳлилномаи 
имрӯза ба натиҷае мерасем, ки 
фарҳанги тоҷик ҷузъи тафаккури 
мардуми Афғонистон гаштааст, 
ки нишонаҳои он дар аъмоли 
завқӣ, рафторӣ, санъат, меъ-
морӣ, ҳайкалтарошӣ, наққошӣ, 
ҳунар, умури давлатдорӣ ва ҳу-
виятӣ дида мешавад. Касе, ки ки-
тоби нависандаи турк Орхан Па-
мук «Номи ман сурх»-ро мутолиа 
кардааст, медонад, ки он дар зери 
таъсири мактаби минатюраи рас-
сомони Ҳирот, аз ҷумла Камо-
лиддин Беҳзод эҷод шудааст, ки 
бори дигар гуфтаҳои моро дар ин 
робита тасдиқ менамояд. 

Аз ин рӯ, бояд бознигарии ил-
мии омӯзиши шахсият ва мақоми 
Ҳабибуллои Калаконӣ дар таъ-
рихи минтақа роҳандозӣ карда 
шавад:

Шароити шикасти асорати 
180-солаи зеҳнияти қабилавӣ 
аз ҷониби ӯ олимона бар усули 
ҳақиқати таърихӣ пайгирӣ карда 
шавад;

Барчаспҳои норавои «бачаи 
Сақав» ва дигар лақабҳое, ки дар 
матбуот ва пажуҳишҳои илмӣ ба 
Ҳабибуллои Калаконӣ додаанд, 
ҳазф гарданд;

Китобҳои «Сақавии дувум» 
ва амсоли он ҳамчун хилофи 
асолати илмӣ ва тафриқаандозӣ 
маҳкум карда шаванд;

Китоби Латиф Каримӣ «Яғ-
мои мангалии дуюм» ба хати 
кириллӣ баргардон карда шавад.

Бар низоми мардумсо-
лорӣ, айёрӣ ва ҷавонмардӣ дар 
пешбурди ҳукуматдорӣ ҳамчун 
унсури қудрати худии Ҳабибул-
лои Калаконӣ бо такя бар пой-
гоҳи қавии илмӣ-пажуҳишии 
мактаби афғонистоншиносии 
тоҷик ва бар усули бетарафии 
муарриху таърихнигорӣ таъкид 
карда шавад.  

Умед НАЗАРОВ,        
пажуҳишгари масоили 

Афғонистон

КАЛАКОНӢ КИСТ?
Чаро ба ӯ Бачаи Сақо ном гузоштанд?

Прокуратураи генералӣ 
акси дар сари сарбозон на-
виштани номи “КОНИБО-
ДОМ”-ро, ки ахиран дар ша-
бакаҳои иҷтимоӣ паҳн шуд, 
мавриди таҳқиқ қарор дод. 

Маълум гардид, ки ҳоди-
са 14-уми январ аз ҷониби 
сартароши ротаи гурӯҳи мо-
билии Комендатураи қисми 
ҳарбии 0215 ҚС КДАМ дар 
шаҳри Исфара, сержанти 
хурд Муҳриддин Исмоилов 
рӯй додааст. 

Номбурда бархилофи Оин-
номаи интизомӣ амал карда, 
9 нафар наваскарон - Каро-
матзода Б. Л., Азамзода М. А., 
Қурбонов С. Н., Гулмирзоев 
И. М., Раҳматуллозода И. Р., 
Кенҷаев К. Р., Раҷабов Р. Н., 
Мирзоев Н. У. ва Ғуломзода 
К. С.-ро бо мақсади нишон 
додани бартариаш, ба намуди 
зоҳирии сарбозони қатории 
номбаршуда таҳқирона муно-
сибат карда, мӯйи сарашонро 
маҷбуран дар намуди ҳарфҳои 
“К”, ”О”, ”Н”, ”И”, ”Б”, ”О”, 
”Д”, ”О”, ”М” метарошад ва 
шаъну шарафашонро дар на-

зди сарбозони дигар паст ме-
занад.

Номбурда боз ҳам барои 
шуҳратманд гардидан ин ҳо-
латро тавассути сержанти хурд 
А. Давлатов ба телефони мо-
билӣ аксбардорӣ намуда, ин 
аксро 15-уми июн, яъне баъди 
адои хизмат ҳамчун воситаи 
таҳқири низомиён дар Интер-
нет паҳн мекунад.

16-уми июн вобаста ба ҳо-
дисаи мазкур нисбати низо-

миён М. Исмоилов ва А. Дав-
латов парванда оғоз шуда, ҳоло 
тафтишот идома дорад. Ҷино-
яткоронро ҷарима ба андозаи 
аз 250 то 919 нишондиҳанда ё 
то 9,5 соли маҳрумият аз озодӣ 
интизор аст. 

Ёдовар мешавем, ки моҳи 
апрел ҳодисаи ба ҳамин мо-
нанд боз ҳам дар ҳамин ноҳияи 
Исфара рух дода, дар пайи он 1 
афсару 7 низомӣ аз 9,5 то 11,5 
сол ҳабс шуданд. 

Як тоҷики ронандаи моши-
ни боркаш дар Амрико дар 
сари роҳ парронида шуда, 
дар дармонгоҳе дар Кали-
форния ҷон бохтааст.

Полиси Амрико мегӯяд, ки 
ӯ Илҳом Шодиеви 37-сола, со-
кини шаҳри Шарлоти иёлати 
Каролинаи Шимолӣ, оиладор 
ва соҳиби ду фарзанди хурдсол 
будааст. Шодиев рӯзи 15-уми 
июн бо мошинаш молҳои шир-
кати “Амазон”-ро мебурдааст 
ва ин ҳангом эҳтимолан мусо-
фири мошини сабукрави дигар 
ба самти ӯ тир кушодааст. Дар 
натиҷа мошин аз роҳ берун шу-
да, ба ду мошини сабукрави ла-
би роҳ ва як бино бархӯрдааст. 

Анвар Қурбонов, бародар-
зодаи Шодиев гуфтааст, ки по-
лис то ҳол сабаби тирандози-
ро мушаххас накардааст ва ду 
фарзияро пешниҳод кардаанд: 
эҳтимол шахси тирандоз Шо-

диевро ба каси дигар монанд 
карда, тир задааст, ё ҳангоми 
ҳаракат дар роҳ миёни мошини 
боркаши Шодиев ва он нафар 
ягон мушкилӣ пеш омадааст. 

Ба гуфтаи Кристи Паттер-
сон, сухангӯи беморхонаи Сан 
Хоакини Калифорния, Шо-
диев нисфирӯзии 16-уми июн 
даргузаштааст. Марҳум ду тир 

- яке ба дасти чап ва дигар ба 
сараш хӯрдааст. 

Гуфта мешавад, ки наздикон 
ҳанӯз ҷасади Шодиевро нади-
даанд. Онҳо  мехоҳанд ҷаса-
ди ӯ ба Тоҷикистон интиқол 
дода шавад, то дар зодгоҳаш 
- Шаҳритус ба хок супоранд.  

Илҳом Шодиев соли 2018 
бо бурди корти сабз ба Амрико 
муҳоҷир шуда, ронандаи мо-
шини боркаш шуда кор мекар-
дааст. Ҳоло тоҷикони муқими 
Амрико бо муроҷиат ба хай-
рхоҳон тавассути пойгоҳи 
Gofundme, ба ҷамъоварии пул 
барои расонидани ёрии молӣ 
ба оилаи марҳум оғоз кардаанд. 

Полис ҳанӯз шахси тиран-
дозро пайдо накардааст ва дар 
“Твиттер”-аш аз ронандагоне, 
ки рӯзи 15-уми июн дар ҷои 
ҳодиса ҳаракат мекардаанд, 
хостааст, то сабту наворҳои 
камераҳои мушоҳидавиашон-
ро ба онҳо ирсол кунанд.

КОНИБОДОМ 
Нависандаи сари сарбозон кист?

МУЊОЉИРИ ТОЉИКРО ДАР АМРИКО КУШТАНД

ПОЛКОВНИК ОМӮЗГОРРО РАБУД

ПРОКУРОРРО 
РОНДАНД 

Ҷумъаназар Сайидаҳа-
мадзода, прокурори ноҳияи 
Восеъ, ки моҳи феврал мо-
шинашро дар Кӯлоб оташ за-
да буданд, аз вазифааш озод 
шуд. 

Дар ин бора расман итти-
лоъ нест, вале манобеи ғай-
рирасмӣ мегӯянд, ки сабаби 
он “барои ворид шудани 
шикояти зиёд нисбаташ” 
будааст. 

Шаби 12 ба 13-уми фев-
рал мошини хидматии Ҷ. 
Сайидаҳамадзода дар Кӯлоб 
оташ гирифт. Мақомот гуф-
та буданд, ки ин корро як 
сокини 50-солаи Кӯлоб бо 
номи Ҷумъахон Ғаниматзо-
да кардааст. Ӯ гуфтааст, ки 
прокурори Восеъ "дар ҳақаш 
ноадолатӣ кардааст."  

Ҷ. Сайидаҳмадзода соли 
2020 покурори ноҳияи Восеъ 
таъин шуда буд. 

МАН НАБУРИДАМ, 
ШАМОЛ ЃАЛТОНД

Қурбонбой Бобоҷонов, 
деҳқон аз ноҳияи Б. Ғафуров 
шикоят дорад, ки суд ӯро беа-
сос бо гуноҳи буридани дарах-
тҳо ҷаримаи калон бастааст.

 Парванда аввал ба зидди 
писараш Рустамҷон Бобоҷо-
нов бо иттиҳоми буридани 12 
дарахти қароғоҷ оғоз шуда ва 
баъди тасдиқ наёфтанаш бо 
ҳамин иттиҳом Қ. Бобоҷо-
нов ба ҷавобгарӣ кашида 
шудааст. Суд ӯро 40 ҳазору 
275 сомонӣ ҷарима кардааст. 
Бобоҷонов далели буридани 
дарахтҳоро рад карда мегӯяд, 
ки оноро шамол афтонид. 
Адвокати Бобоҷоновҳо ме-
гӯяд ба суди вилоятӣ шико-
яти кассатсионӣ пешниҳод 
кардааст. 

КОРГАРДОНРО            
КӢ КУШТ?

Наздикони Шавкат Ха-
лилов, коргардони тоҷик, ки 
рӯзи 15-уми май дар бемори-
стони Қарияи Боло дар синни 
66-солагӣ даргузашта буд, та-
бибонро дар маргаш гунаҳкор 
медонанд.

Пизишкон мегӯянд, ки 
имкони наҷоташ вуҷуд на-
дошт, мақомот шикоятро 
санҷида, табибонро бегоноҳ 
арзёбӣ кардаанд. 

Умеда Халилова, ҳамсари 
коргардон мегӯяд, ки шавҳа-
раш барои гирифтани санги 
талхадонаш рафта буд, вале 
бо иштибоҳи табибон фав-
тид. 

Табибон ин иддаоро рад 
карда, мегӯянд, ки талош 
карданд ӯро наҷот диҳанд, 
вале пас аз ҷарроҳӣ бемо-
риҳои куҳнааш рӯ зада, бо-
иси маргаш шудааст.

АБХОЗИСТОН: 
ДУ ТОЉИК 

15-СОЛӢ ЊАБС 
ШУДАНД 

Суди шаҳри Сухумии 
Абхозистон ду шаҳрванди 
Тоҷикистон - Нилуфар Бо-
зороваи 22-сола ва Майдагул 
Раҳимоваи 44-соларо барои 
фурӯши маводи мухаддир ба 
миқдори махсусан калон бо-
здошт кард. 

Бино ба маълумот, ин 
ду зан дар нигоҳдорӣ ва 
интиқоли ғайриқонунии 
" м е т а д о н "  б о  м а қ с а д и 
фурӯш гунаҳкор дониста 
шудаанд. Вазни метадон 
ҳамагӣ 11,142 грамм бу-
дааст. 

Бар асоси ин ҷинояткорон 
ба муҳлати 15-солӣ ва мута-
носибан 600 ва 700 ҳазор рубл 
ҷарима шудаанд. 

 

ПОРАГИРӢ                
ДАР ВАЗОРАТИ 

МОЛИЯ

Агентии зидди коррупсия 
хабар медиҳад, ки Далер 
Мирзоев, сардори шуъбаи 
иҷозатномадиҳии раёсати 
ҳуқуқи Вазорати молия ва 
Парвиз Наимов, сармута-
хассиси шуъбаи мазкур аз як 
шаҳрванд барои гирифтани 
иҷозатномаи машғул шудан 
ба фаъолияти идораи букме-
керӣ $3 ҳазор доллар талаб 
кардаанд.

Инҳо аз маблағи талаб-
карда пешакӣ $1000 ги-
рифта, зимни гирифтани 
$2 ҳазори дигар аз ҷониби 
кормандони агентӣ дастгир 
шудаанд. Номбурдаҳоро аз 
5 то 10 соли зиндон таҳдид 
мекунад.

РОНАНДАИ 
ФИРОРӢ ДАСТГИР 

ШУД

Ронандаеро, ки пиёдагар-
деро пахш карда гурехта буд, 
дастгир кардаанд. 

Навори ин садама дар 
шабакаҳои иҷтимоӣ паҳн 
гашта, муайян мешавад, 
ки ҳодиса бегоҳии 16-уми 
июн дар маҳаллаи На-
вободи пойтахт аз тара-
фи Илҳомҷон Сатторови 
20-сола, ронандаи мошини 
«Тайота Камрӣ», рақамҳо-
яш 5551АS01 рух додааст. 
Номбурда марди 64-солаи 
роҳгузарро бо пеши авто-
машинаи худ пахш наму-
да, аз ҷойи ҳодиса фирор 
кардааст. Ҷабрдида зарари 
вазнини ҷисмонӣ надида-
аст.

www.pressa.tj

Муовини сардори Раёсати 
мубориза бо ҷиноятҳои му-
ташаккили ВКД, полковники 
милиса Акмал Юсуфзодаро 
ба ҷурми "одамрабоӣ" гумон-
бар медонанд.

А. Юсуфзода ба он гумонбар 
аст, ки "шаби 12-уми июн Исмо-
ил Раҳмонов, омӯзгори Дониш-
гоҳи тиҷорати Тоҷикистонро 
зӯран ба мошин савор карда, ба 
самти номаълум бурдааст".

То ҳоло маълум нест, ки ба 
омӯзгор чӣ шудаву дар куҷост. 
Мақомот кушта шудани омӯз-
горро ҳадс мезананд. Назди-
конаш беш аз як ҳафта боз И. 
Раҳмоновро ҷустуҷӯ доранд. 

Як манбаъ гуфт, А. Юсуф-
зода гуфтааст, ки гуё омӯзгор-
ро то ҳудуди ноҳияи Варзоб 
бурда, дар онҷо раҳо карда-
аст. Ҳамсари А. Юсуфзода 
бо И. Раҳмонов дар Дониш-
гоҳи тиҷорат кор мекарда-
ааст. Шоҳидон мегӯянд, ки 
чӣ моҷарое миёни ду ҳамкор 
сар зада, полковник шабона 
ӯро барои суҳбат даъват карда 
будааст. И. Раҳмонов дар ара-
фаи ҳимояи рисолаи илмиаш 
буд. 

Исмоил Раҳмонов (чап) ва Акмал Юсуфзода (рост)

Рӯзи 9-уми июни соли 2023 
дар шаҳри Алмаатои Ҷумҳурии 
Қазоқистон маросими ифти-
тоҳи расмии Маркази минтақа-
вии Хазинаи Байналмилалии 
Асъор оид ба рушди иқтидо-
ри кишварҳои Қафқоз, Осиёи 
Марказӣ ва Муғулистон доир 
гардид, ки дар он Раиси Бонки 
миллии Тоҷикистон Холиқзо-
да Ҳоким Ҳикматулло ширкат 
варзид.

Ҳадаф аз баргузории чора-
бинии мазкур рушди иқтидори 
иқтисодии нуҳ кишвар - Қа-
зоқистон, Арманистон, Озар-
бойҷон, Гурҷистон, Қирғизи-
стон, Муғулистон, Тоҷикистон, 
Туркманистон ва Ӯзбекистон 
буда, ба ҷуз аз Ҷумҳурии Қа-
зоқистон, кишварҳои Ӯзбеки-
стон ва Гурҷистон ҷойгир на-
мудани маркази мазкурро дар 
ҳудуди кишварашон дархост 
карда буданд ва моҳи октябри 
соли 2019 ХБА тасмим гирифт, 
ки он дар шаҳри Алмаато ифти-
тоҳ карда шавад.

Маркази минтақавӣ дар Ал-
маато 17-умин Маркази мин-
тақавии рушди иқтидори ХБА 
ба ҳисоб меравад ва бино ба 
иттилои раиси шаҳри Алма-
ато Ерболат Досаев, таъсиси 
он ба табодули таҷриба миёни 
кишварҳои ширкаткунанда, 
афзоиши иқтидори иқтисодӣ ва 
суботи молиявии тамоми мин-
тақа мусоидат хоҳад кард.

Раиси Бонки миллии Тоҷи-

кистон Холиқзода Ҳоким Ҳик-
матулло зимни суханронӣ дар 
ҷаласаи 4-уми “Ҳамкории ХБА 
бо кишварҳои Қафқоз, Осиёи 
Марказӣ ва Муғулистон оид ба 
рушди иқтидор” намояндагони 
ХБА ва мақомоти Ҷумҳурии Қа-
зоқистонро барои дар сатҳи ба-
ланди ташкилӣ баргузор наму-
дани чорабинии мазкур таҳният 
гуфта, қайд кард, ки ин санаро 
метавон санаи таърихӣ номид. 
Зеро он дар таърихи ҳамкории 
мутақобилаи ХБА ва кишварҳои 
минтақа марҳалаи нави ҳамко-
риро оғоз мебахшад.

Ҳоким Холиқзода ҳамза-
мон зикр намуд, ки новобаста 
ба хурӯҷи бемории сироятии 
COVID-19, аз соли 2021 то ба 

имрӯз Маркази минтақавӣ ба 
таври фосилавӣ фаъолият до-
шт ва намояндагони Бонки 
миллии Тоҷикистон дар чора-
биниҳои омӯзишӣ, вебинарҳо, 
мизҳои мудаввар ва муҳо-
кимаҳои ташкилнамудаи он 
фаъолона ширкат варзиданд. 
Зеро чорабиниҳои омӯзишии 
Марказ доираи васеи мавзуъ-
ҳо, аз қабили рушди устувор 
ва фарогирии молиявии иқти-
содиёти кишварҳои минтақа, 
навовариҳои бахши молиявӣ, 
ҳамгироии минтақавӣ, асосҳои 
макроиқтисодии низоми бонкӣ, 
тағйирёбии иқлим, сиёсати пу-
лию қарзӣ ва фискалиро дар бар 
мегирифт. 

Ҳамчунин, зикр кардан ба-

маврид аст, ки сарфи назар аз 
пешниҳоди кумаки техникӣ ва 
маслиҳатҳои муфиди мутахас-
сисони Маркази минтақавӣ 
дар самти идоракунии макро-
иқтисодии самарабахш, ҳанӯз 
ҳам масъалаҳои нави ҳалталаб 
ҷиҳати рушди иқтидор боқӣ 
мемонанд.

Бонки миллии Тоҷикистон 
ба Департаменти низоми пулию 
қарзӣ ва бозори сармояи ХБА, 
инчунин Маркази минтақавӣ 
барои пешниҳоди кумаки тех-
никӣ оид ба пешгӯии пардохт-
пазирӣ, ки марҳилаи аввали он 
бомуваффақият татбиқ гардид, 
арзи сипос намуда, изҳори бо-
варӣ менамояд, ки бо назардо-
шти муҳимияти афзоиши иқти-

дор дар ин самт, Марказ барои 
амалӣ гардидани марҳилаи ду-
юми лоиҳаи мазкур ҳамкориро 
бо Бонки миллии Тоҷикистон 
идома хоҳад дод. 

Ҳоким Холиқзода дар идо-
маи суханронӣ зарурати боз ҳам 
беҳтар намудани заминаи ама-
лиётии сиёсати пулию қарзиро 
таъкид намуд. Ҳамзамон изҳори 
итминон карда шуд, ки Мар-
кази минтақавӣ дар самтҳои 
муҳимми соҳа, аз ҷумла даст-
гирии босуботи пулию қарзӣ 
ва молиявӣ, пешбурди сиёсати 
самараноки макропруденси-
алӣ, танзиму назорати бонкӣ, 
амнияти иттилоот, мубориза бо 
таҳдидҳои киберӣ, идоракунии 
хавфҳо, рушди бозори коғазҳои 
қимматнок, тақвияти фаъоли-
яти низоми пардохт, татбиқ ва 
истифодаи меъёрҳои байналми-
лалии ҳисоботи молиявӣ (IFRS) 
ҳамкории самарабахшро давом 
медиҳад.

“Бовар дорам, ки Маркази 
минтақавӣ ба як платформаи 
ҷудонашавандаи рушди нерӯ ва 
дониш дар минтақа табдил ёф-
та, минбаъд низ ҷиҳати таҳкими 
ҳамкории сохторҳои молиявии 
кишварҳои Қафқоз, Осиёи 
Марказӣ ва Муғулистон тавас-
сути дарки амиқи хусусиятҳо ва 
ниёзҳои ин кишварҳо мусоидат 
хоҳад кард ва Ҷумҳурии Тоҷи-
кистон дар навбати худ ҳамеша 
барои муколама ва ҳамкорӣ бо 
ХБА омода аст”,- изҳор дошт 
Ҳоким Холиқзода.

ИШТИРОКИ ЊОКИМ ХОЛИЌЗОДА 
дар маросими ифтитоҳи Маркази минтақавии ХБА оид ба рушди 

иқтидори кишварҳои Қафқоз, Осиёи Марказӣ ва Муғулистон

Дар чорабинии мазкур дар 
доираи ҳамкорӣ бо БАТР на-
мояндагони Бонки миллии 
Тоҷикистон таҳти роҳбарии 
муовини якуми раиси Бонки 
миллии Тоҷикистон Толибзода 
Фирдавс Назримад низ ишти-
рок доштанд.

Қайд кардан бамаврид аст, ки 
баргузории конфронс барои му-
шаххас намудани масирҳои нав 
ва омӯзиши таҷрибаи беҳтарин 
дар самти танзими идоракунии 
хавфҳо вобаста ба тағйирёбии 
иқлим, тақвияти иқтидори 
муассисаҳои молиявӣ ва идо-
ракунии корпоративии иқлим 
зимни вокуниш ба тағйирёбии 
он, банақшагирии гузариш ва 
вусъат додани амалиёти моли-
явии сабз имконияти васеъ фа-
роҳам овард.

Чорабиниро мудири идорӣ, 

роҳбари Гурӯҳи ташкилотҳои 
молиявӣ дар БАТР Фран-
сиз Малиҷе ифтитоҳ намуда, 
диққати ҳозиринро ба як қатор 
масъалаҳои муҳим, аз қабили 
дурнамои танзиму назорат дар 
пасманзари имконияту хатарҳои 
марбут ба иқлим, пешбурди ҳа-
дафҳои Созишномаи Париж 
(Paris Agreement) тавассути иф-
шои маълумот оид ба иқлим ва 
рушди устувор ҷалб намуд.

Дар идомаи ҳамоиш миёни 
намояндагони бонкҳои мар-
казии/миллии Аврупо, Гурҷи-
стон, Ҷумҳурии Мисри Араб, 
Арманистон, Шоҳигарии Ма-
рокаш, Монтенегро, Комисси-
яи Аврупо, Шабакаи бонкҳои 
марказӣ ва нозирони масоили 
сабзгардонии низоми молиявӣ 
(NGFS), Биржаи коғазҳои қим-
матноки Варшава, Шурои бай-

налмилалии меъёрҳои устуворӣ 
(ISSB), “Bank al Etihad” (таш-
килоти қарзии давлати Урдун) 
“JP Morgan”, “Goldman Sachs”, 
Бонки Африқо, Бонки Швет-
сия ва Агентии танзиму назо-
рати бонкии Туркия мубодилаи 
афкор сурат гирифт.

Дар баробари ин, масъа-
лаҳои таҳияи стратегияҳои му-
тобиқшавӣ ба иқлим, омода 
намудани нақшаҳои гузариш 
(transition plans) ва дастгирии 
гузариш ба иқтисоди сабз, 
идоракунии хавфҳо ва имко-
ниятҳои ҷойдошта дар самти 
истифодаи навовариҳо ва тех-
нологияҳои иттилоотӣ, рушди 
бозори коғазҳои қимматноки 
сабз, суръатбахшии афзоиши 
иқтидори бозорҳои сармоягу-
зорӣ ва қарзии сабз дар соҳаҳои 
гуногуни иқтисодӣ ва инчунин 

зарурати дастгирии молиявии 
масъалаҳои зикргардида аз ҷо-
ниби муассисаҳои молиявии 
пешқадам мавриди муҳокима 
қарор дода шуд.

Дар идомаи чорабинии маз-
кур Ҷамъияти саҳомии пӯши-
даи Бонки “Арванд”, ки дар 
озмуни солонаи БАТР оид ба 
рушди устувор ва ҳалли масъа-
лаҳои муҳити зист ва иҷтимоӣ, 
афзоиши самарабахшии энер-
гия ва муқовимат бо тағйирё-
бии иқлим иштирок карда буд, 
ғолиб ва сазовори ҷоизаи нуқра 
гардид.

Маврид ба ёдоварист, ки 
иштирок дар чорабинии маз-
кур бо назардошти Стратегияи 
миллии рушди Ҷумҳурии Тоҷи-
кистон барои давраи то соли 

2030, Стратегияи рушди иқти-
соди сабз дар Ҷумҳурии Тоҷи-
кистон барои солҳои 2023-2037 
ва Созишномаи Париж оид ба 
иқлим дар таҳияи нақшаи гу-
зариш ҷиҳати тобоварӣ ба ха-
тарҳои марбут ба иқлим, омӯзи-
ши таҷрибаи бонкҳои марказӣ 
ва муассисаҳои молиявӣ дар 
самти татбиқи стратегияҳои 
иқтисоди сабз, эҷоди тиҷорати 
устувори молиявии сабз, баҳо-
гузорӣ ва идоракунии хавфҳои 
дигаргунии иқлим заминаи му-
соид фароҳам овард ва Бонки 
миллии Тоҷикистон доир ба ин 
масъалаҳо дар доираи ҳамкорӣ 
бо шарикони рушд чораандешӣ 
хоҳад кард.

Шуъбаи матбуоти БМТ

КОНФРОНСИ САТЊИ БАЛАНД 
ТАЊТИ УНВОНИ “РОЊЊО БА ПАРИЖ”

Бо ибтикори Бонки Аврупоии Таҷдид ва Рушд (БАТР) ва дастгирии Фонди ҷаҳонии муҳити 
зист (GEF) рӯзҳои 6-7-уми июни соли 2023 дар шаҳри Венаи Ҷумҳурии Австрия конфронси 
сатҳи баланд дар мавзуи “Роҳҳо ба Париж” баргузор гардид, ки дар он зиёда аз 200 намоян-
даи бонкҳои марказӣ/миллӣ, созмонҳои байналмилалии молиявӣ, танзимгарони молиявӣ, 
бонкҳои тиҷоратӣ, сармоягузорон ва дигар тарафҳои манфиатдори бозорҳои сармояи Осиё, 
Аврупо ва Африқои Шимолӣ ширкат варзиданд.

Аввали ҳафта 
диққати бештари 
худро барои му-
стаҳкам намудани 
саломатӣ ва пеш-
гирии бемориҳо ра-
вона созед. Эҳтимо-

ли гирифтори бемориҳои вирусӣ 
гаштанатон зиёд аст. Беҳтараш 
аз ҳузури нафароне, ки гирифто-
ри зуком ҳастанд, дурӣ ҷӯед. 

Барои амалӣ со-
хтани орзуву ни-
ятҳоятон бояд ка-
ме ҷасуртар амал 
намоед. Бо корҳои 
пинҳонӣ машғул 

шудану бо нафарони шубҳанок 
робита карданро тавсия на-
медиҳем. Дар ин рӯз эҳтимоли 
фиреб хӯрдану ба ғалат роҳ до-
данатон зиёд аст. 

Аввали ҳафта 
барои ошиқон соз-
гор намеояд. Му-
носибатҳоятонро 
шубҳаву гумонҳои 
бад ва рашк вай-
рон месозад. Барои 

каме беҳтар сохтани вазъият 
кӯшиш кунед, ки ягон рафто-
ратон боиси рашки ҳамсафари 
ҳаётиятон нагардад. 

Дар ин ҳафта 
тартибу интизом 
ва дақиқкориву ҳу-
шёриро пеша намо-
ед. Рӯзҳои сешанбе 
ва чоршанбе ҳуна-
ру малакаи худро 

нишон доданатон лозим меояд. 
Барои пешравӣ дар касбу кор 
рӯзҳои мусоид фаро мерасанд. 
Бадгумониро аз худ дур сохта, 
фикру андешаи нек кунед.

Аввали ҳафта 
кӯшиш намоед, ки 
дар оилаатон баҳ-
су мунозира рух на-
диҳад. Аъзои оила аз 
шумо комилан му-
носибати дигаргу-

наро интизоранд. Нимаи дуюми 
ҳафта барои ба даст овардани 
маблағи хуби пулӣ мусоидат 
мекунад.

Аг а р  у ҳ д а д о -
риҳои худро ба тав-
ри бояду шояд иҷро 
накунед, муносиба-
татон бо роҳбар 
вайрон мегардад. 
Рӯзҳои сешанбе ва 

чоршанбе бобарор мешаванд. Ми-
ёнаи ҳафта дар муносибатҳои 
ошиқонаатон дилсардӣ пайдо 
мешавад. 

Аввали ҳафта 
кӯшиш кунед, ки 
ба суҳбату ғайба-
ти дигарон ҳамроҳ 
нашавед, вагарна 
на танҳо худатон 

гумроҳ мешавед, балки атрофи-
ёнро низ ба гумроҳӣ мебаред. Ба 
гапу хабаре, ки мешунавед, бовар 
накунед. Миёнаи ҳафта ташви-
шу мушкилатон зиёд мегардад.

Дар зиндагиятон 
ҳодисаҳои хуши 
зиёде рух медиҳанд 
ва баъзе орзуву ни-
ятҳоятон ҷомаи 
амал мепӯшанд. 
Дар баробари ин, 

рӯзи душанбе эҳтимоли рехтани 
обрӯву эътиборатон зиёд аст. Ми-
ёнаи ҳафта дар хонаатон эҳти-
моли вайрон шудани асбобҳои 
техникӣ зиёд аст. 

Аввали ҳафта, 
хусусан рӯзи ду-
шанбе аз хароҷо-
ти пулӣ худдорӣ 
намоед. Харидҳои 
дар ин рӯз кар-
даатон бесифат 

ва нодаркор мешаванд. Миёнаи 
ҳафта дар муносибат бо атро-
фиён ба ҳамдигарфаҳмӣ омада-
натон душвор мегардад. 

Аввали ҳафта бо 
дӯстону дугонаҳо 
муноқиша накунед. 
Пешниҳодҳои ко-
риеро, ки аз ҷониби 
нафарони ношинос ё 
беобрӯ мешаванд, 

қабул накунед. Кӯшиш намоед, ки 
таъсири табъи гирифтаатон ба 
нафароне, ки дӯсташон медоред, 
нарасад. 

Дар ҷои коратон 
душвориҳо сар ме-
зананд. Ҳамин ки ба 
муваффақият наз-
дик шудед, монеаҳое 
пайдо мешаванд, 
ки нақшаҳоятон-

ро барбод медиҳанд. Айни замон 
фаъолнокии худро нишон надиҳед. 
Миёнаи ҳафта муносибататон бо 
яке аз шиносҳо вайрон мегардад. 

Рӯзи душанбе 
кӯшиш намоед, 
ки бо ҳамсафари 
ҳаётӣ муноқи-
шаву низоъ на-
кунед. Бо вуҷуди 

сар задани баъзе камбудиҳо сабру 
таҳаммулро пеша намоед ё худро 
нодида вонамуд кунед. Нафарони 
муҷаррад бахти худро аз миёни 
ҳамкорон ё ҳамкасбон пайдо ме-
созанд. 

Ҳамал
21.03 - 20.04

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Савр
21.04 - 21.05

Ҷавзо
22.05 - 21.06

Саратон
22.06 - 23.07

Асад
23.07 - 22.08

Сумбула
23.08 - 22.09

Гастрит яке аз бемориҳои меъда 
мебошад, ки дар натиҷаи илтиҳоби 
пардаи луобии меъда сар мезанад. 
Эҳтимол шумо дар ҳайрат афтед, ки 
чи тавр меъда дар дохили бадан ил-
тиҳоб мегирад. Гап дар сари он аст, 
ки пардаи меъда аз таъсири хӯроки 
барзиёду бадҳазм, тезу тунд, сӯзон ё 
хунук, ғизои бадсифат ва нӯшокиҳои 
спиртӣ илтиҳоб мегирад.

Хӯрок гунаҳкор ё стресс?
Духтурони асабшинос мегӯянд, ки 

сарчашмаи ҳама бемориҳо ҳолати стрес-
сии шахс мебошад. Гастрит низ яке аз 
бемориҳоест, ки бештар бар асари аса-
бонияти шадид сар мезанад. Нӯшокиҳои 
газдор ва хунук, ки аксаран ҷавонон 
менӯшанд, боиси хурӯҷ кардани беморӣ 
мегардад. Маҳз аз ҳамин сабаб шумораи 
гирифторони гастрит дар байни насли 
ҷавон бештар аст. 

Нишонаҳои беморӣ 
Гастрит шадид ва музмин мешавад, 

вале нишонаҳои беморӣ дар ҳар шахс ба 
таври гуногун зуҳур карда метавонанд. 
Маъмулан гастрит бо пайдо шудани 
ҳиссиёти нофорам дар сари меъда ва да-
миш кардани шикам сар шуда, баъдан 
дилбеҳузурӣ ва оруғзанӣ пайд мешавад. 
Даҳон бемазза шуда, бемор гумон меку-
над, ки ҳамеша даҳонаш пур аз об аст. 
Дар баъзе ҳолатҳо гастрит метавонад бо-
иси пайдо шудани дарди сар ва андаке 
баланд шудани ҳарорати бадан гардад.

Чаро гастрит музмин мешавад?
Ҳама бемориҳо аз ҷумла дар марҳи-

лаҳои аввал бенишона гузаранд ҳам, 
нисбат ба саломатии худ бепарвоӣ 
зоҳир кардан нашояд, зеро минбаъд 
шиддат гирифтани беморӣ имкон до-
рад. Гастритро дар оғози пайдоишаш 
бо риояи парҳез табобат кардан им-
конпазир аст. Духтурон ба маризе, ки 

дар марҳилаи сабуки ин беморӣ қа-
рор доранд, нӯшидани чойи гарм ва 
истеъмоли таомҳои бегӯшту равған, 
коклети дампухт ва нони қоқро тав-
сия медиҳанд. Дар давраи муолиҷа, ки 
якуним - ду ҳафтаро дар бар мегирад, 
хӯрдани сабзавот, мева, чака, гӯшти 
обпаз, моҳӣ, тухмбирён маслиҳат дода 
намешавад. Гастрити музмин дар на-
тиҷаи мунтазам вайрон кардани реҷаи 
истеъмоли хӯрок, масалан, дар соатҳои 
гуногун ва бемаврид хӯрдани миқдори 
зиёди ғизо, таоми тунду тез ё сӯзон, бо-
шитоб ва нодуруст фурӯ бурдани луқма 
инкишоф меёбад. 

Нӯшокиҳои спиртӣ -              
душмани саломатӣ

Яке аз сабабҳои асосии авҷ гирифта-
ни гастрити музмин истеъмоли нӯшо-
киҳои спиртдор мебошад, ки баробари 
ворид шудан ба меъда ба пардаи луо-
бии он таъсири манфӣ расонида, кори 
ин узвро тағйир медиҳанд. Ҳамчунин, 
одамоне, ки бидуни тавсия ва назорати 
духтур баъзе доруҳо, аз қабили кислотаи 
атсетилсалитсилат (аспирин) ва бутади-
онро мунтазам истеъмол менамоянд, ба 
гастрити музмин гирифтор мешаванд.

Оқибатҳои беморӣ
Дар сурати сари вақт табобат наги-

рифтан гастрити музмин ба рӯдаҳо низ 
осеби худро мерасонад. Ин беморӣ 
ҳамчунин метавонад касро ба иллатҳои 
дигар, аз қабили варами меъда ва захми 
меъда гирифтор созад. 

Роҳҳои пешгирии гастрит
Барои пешгирии гастрити шадид ва 

музмин риоя кардани қоидаҳои сани-
тарӣ ва диққат додан ба ғизои худ хеле 
муҳим аст. Худдорӣ кардан аз истеъмоли 
озуқавории куҳнашуда, тунду тез, хунук 
ё баръакс аз ҳад гарм, даст кашидан аз 
нӯшокиҳои спиртӣ шуморо аз шарри ин 
беморӣ дар амон хоҳад дошт. 

ГАСТРИТГАСТРИТ
АЗ ЧӢ 
ПАЙДО 
МЕШАВАД?

Вақтҳои охир маъмул шудааст, ки 
ҳамаи мо бояд ҳарчи бештар об нӯ-
шем. Ҳар як духтур ба шумо мегӯяд, 
ки ҳар нафар бояд 2 литр об дар як рӯз 
бинӯшад. Аммо чизи асосӣ чӣ қадар 
об нӯшидан не, балки дар кадом вақт 
нӯшидан аст. 

Кардиологҳо беҳтарин вақтро барои 
нӯшидани об тавсия медиҳанд: 

- Дарҳол пас аз бедоршавӣ 2 истакон 
об бинӯшед - ин ба «оғоз» кардани тамо-
ми узвҳои дарунӣ кумак мекунад;

- Тавсия дода мешавад, ки ҳамеша 
30 дақиқа пеш аз хӯрок 1 истакон об 
бинӯшед. Ин ба суръатбахшии мубоди-

лаи моддаҳо 
ва беҳтар 
к а р д а -
ни кори 
узвҳои ҳо-
зима мусо-
идат меку-
над;

- Пеш аз ванна қабул кардан 1 истакон 
об бинӯшед. Ин ба шумо кумак мекунад, 
ки кайфиятатонро хуш карда, фишори 
хунатонро паст кунад;

- 1 истакон об пеш аз хоб ба шу-
мо имкон медиҳад, ки на танҳо хоби 
беҳтар равед, балки бори дилро коҳиш 
медиҳад.

ОБРО КАЙ НӮШЕМ?

ХАБАРЊОИ  
ТОЉИКИСТОН 

ВА ЉАЊОН

ТАҚРИЗ

Мавлуднома
• 22 ИЮН •

Сайфиддин Абдуллоев  (1908-1983), 
115-солагии зодрӯзи пахтакор, Қаҳрамони 
Меҳнати Сотсиалистӣ.

Фаридун Неъматзода (1958), 65-солагии 
зодрӯзи рассом.

Иля Петрушевский (1898-1977), 125-солагии 
зодрӯзи доктори илми таърих, профессор.

• 23 ИЮН •
Рашид Олимов (1953), 70-солагии зодрӯзи 

доктори илми сиёсӣ.
Адолат Саидова (1928), 95-солагии зодрӯзи 

коргар, Қаҳрамони Меҳнати Сотсиалистӣ.

• 24 ИЮН •
Муаззама Иброҳимова (1953), 70-солагии 

зодрӯзи сароянда, Ҳунарпешаи шоистаи 
Тоҷикистон.

Қаҳҳор Икромов (1923), 100-солагии зодрӯзи 
ронанда, Қаҳрамони Меҳнати Сотсиалистӣ.

• 25 ИЮН •
Раҳматулло Абдуллоев (1958), 65-солагии 

зодрӯзи муаррих.
Абдураҳмон Маҳмадов (1958), 65-солагии 

зодрӯзи доктори илми сиёсӣ, профессор, узви 
вобастаи АМИТ.

Шафоати Назар (1953), 70-солагии зодрӯзи 
шоир.

Инъом Норматов (1958), 65-солагии зодрӯзи 
доктори илми химия, профессор, узви вобастаи 
АМИТ.

• 26 ИЮН •
Бахтиёр Аҳмадов (1933), 90-солагии зодрӯзи 

доктори илми тиб, профессор, Ходими шоистаи 
илми ҷумҳурӣ.

Идигули Маҳмуд (1958), 65-солагии зодрӯзи 
коргардони радио, журналист.

Саломуддин Исуфов (Юсуфӣ) (1968), 
55-солагии зодрӯзи доктори илми дорусозӣ, 
профессор.

• 27 ИЮН •
Маҳмудҷон Ғаниев (1953),	 7 0 - с о л а г и и 

зодрӯзи олими соҳаи физика.
Ҳошим Назаров (1913-1986), 110-солагии 

зодрӯзи чорводор, Қаҳрамони Меҳнати 
Сотсиалистӣ.

 
• 28 ИЮН •

Муҳаммадӣ Икромов (1948), 75-солагии 
зодрӯзи олими соҳаи физика.

Саид Қосимов (1948), 75-солагии зодрӯзи 
наттоқи радио.

 
Таҳияи З. ГУЛМУРОД, Н. БАҲРУЛЛО,

кормандони Китобхонаи 
миллии Тоҷикистон

Шахсиятњои таърихї, олимони варзида,  
ходимони давлативу љамъиятї мавлуд доранд?  

ПЕШОПЕШ МОРО ОГОЊ КУНЕД!

Тел: 221-00-84

Аз идора

Дар њошияи ќиссаву њикояњои 
нависандаи шинохта Сипењр Абу-
абдуллоњи Њасанзод мунаќќидон, 
адабиётшиносон ва суханварон 
дар матбуоти давр андешаронї 
кардаанд. Мо низ китоби тоза-
нашри ўро зери унвони “Чароѓи 
њидоят” мутолиа намудем. Љо-
либияти мавзуъ, масъалагузорї, 
назари хоси ќањрамонони асар ва 
фасоњату салосати забони нави-
санда диќќатрабост. Маљмуаи 
мазкурро матбааи “Балоѓат” ба 
нашр расонидааст, ки аз як ќисса 
ва ёздањ њикоя иборат мебошад.

Ќиссаи “Чароѓи њидоят” азобу 
хитоби овони наврасӣ, савод аз-
бар кардани қаҳрамон, рӯзгори 
рустоиён дар солҳои ҷанг алайҳи 
Олмони фашистӣ ва фаъолияти 
густардаи маорифчии матиниро-
да Самад Фаттоевро дар моварои 
пуртаҳаввули таърих фарогир аст. 
Нависанда ба ин васила дар ќал-
бамон чароѓ афрўхта, ба маърифа-
тандўзї њидоят мекунад. Муноси-
бати роњбари мактаб-интернат ба 
кўдакон ва ятимон дар ќисса табиї 
баромадааст. Чун мебинад, ки дар 
интернат (парваришгоњ) љойи хоб 
намерасад, бачаи бепарасторро ба 
хонаи худаш мебарад ва ќатори 
љигарбандонаш мехўронаду мепў-
шонад, ба камол мерасонад. Њамин 
тавр, Ворис яке аз чењрањои тобнок 
дар љодаи илмњои даќиќ мегардад.

Нависанда дар таълифи њикоя низ 
љиддї хома меронад. Ў бо љилавгирї 
аз падидањои номатлуби љомеа, на-
зари хешро мегўяд. Ин нукта дар 
њикояњои “Ба дидори офтоб зор”, 
“Тӯй барпо нашуд”, “Санги сабук”, 
“Бачаи шайтон” ва “Узри кабк” бар-
мало ба мушоњида мерасад. 

Ҳунари нигорандагии адибро 
Носирҷон Салимӣ, академики 
Академияи миллии илмњои Тољи-
кистон ва Замира Ӯлмасова, док-
тори илми филологӣ, профессор, 
перомуни китоби мавриди назар 
ин зайл бањо додаанд: “Забон, са-
лиќаи баён, њунари тасвиргарї ва 
ботиннигорї дар шинохти инсон 
ва муњити зиндагии ў љанбањои 
бадеии асарњои Сипењри Њасан-
зодро таќвият бахшида, онњоро 
дилнишин ва ибратомўз гардони-
дааст. Аз ќиссаи «Чароѓи њидоят» 
њам зарби ќалами як нависандаи 
њунарманду таљрибаандўхта, 
таљрибаи зиндагї ва таљрибаи 

адабї бармало ба чашм мерасад.
Нависанда аз як љузъиёти хурд, 

аз як падидаи љолиби зиндагї, аз 
як рафтори наљиби одамї маъ-
нињои омўзанда мекашад ва онро 
дар ќолаби њикоятњои тасвирї ва 
ахлоќиву тарбиявї баён менамояд. 
Дар ин ќабил њикояњо назари тањ-
лилї, мушоњида ва нерӯю ќудрати 
инсоншиносии Сипењри Њасанзод 
ба њайси нависандаи равонков ба 
љилва меояд”.

Аз ин дидгоҳ М. С. Имомзода, 
академики Академияи миллии 
илмњои Тољикистон ва Ш. Исро-
филниё, доктори илми филологӣ, 
профессор, бо зикри навҷӯиҳои на-
висанда изњор доштаанд: “Мавзуъ 
ва муњтавои ќисса ва њикоёти Ња-
санзод тасвири зисту зиндагонии 
мардуми дењот, арљ гузоштани онњо 
ба суннатњои миллї, риояи оини 
љавонмардї ва амсоли инњо мебо-
шанд. Симои марди дењот бо тамо-
ми њастиаш, яъне бо њамон ғуруру 
њиммати љавонмардї, мардонагї, 
дур будан аз њама гуна фиребу най-
ранг ва дар айни замон соддагиву 
зудбовариаш таљассум ёфтааст.

Масъалаи ахлоќ дар навиштањои 
Њасанзод умдатарин ба назар мера-
сад. Нависанда дар ќисса ва њикоё-
таш василаи образњо инсони оддии 
дењотро дар мењвари тасвир мегу-
зорад. Забони асарњои нависанда 
саршор аз калимоти ноби тољи-
кианд, ки мутаассифона, имрўз аз 
истифодаи ањли ќалам берун мон-
да, дар шеваи гуфтугўйии мардум 
мањфуз мондаанд.

Дар њикоятњои Сипењри Њасан-
зод ќањрамону персонажњо синну 
соли гуногун доранд, нависанда 
гоње аз забони мўйсафедон, ама-
лу рафтори калонсолон ва гоње ба 
воситаи фаъолияти кўдакон моњи-
яти масъаларо барои хонанда бо-
згўї мекунад”.

Ҳамзамонони муосир фази-
латҳои созандагиву барозандагӣ 
дошта, амали шоистаро бар суди 
ҷомеа анҷом медиҳанд. Қаҳрамони 
қиссаи “Чароғи ҳидоят” устод Са-
мад Фаттоев дар шумули фарзан-
дони содиқи Меҳан қарор дошту 
бо корномаи ибратоинаш дар дили 
ҳазорон машъалафрӯзони маъри-
фат маъво гирифт. Вай хисоли ња-
мидаро аз муҳити хонавода омўх-
та, риояи онро умре ба шогирдон 
талқин кардааст.

Бе ҳеҷ шаку тардид, мактаби 
Самад Фаттоев барои маорифчи-
ёни мамлакат омўзанда мебошад. 
Чароғи афрӯхтаи вай роҳи толи-
билмонро мунаввар гардонида, 
ононро ба фатҳи комёбиҳои тоза 
роҳнамо гардидааст. Бале, инсони 
ободгар метавонад ҷавҳари фитри-
яшро дар  ҳолатњои лозим намоён 
созад. Ба нерӯяш, ки бовар дорад, 
бо дилпурӣ қадам мениҳад, гӯшае-
ро сабзу хуррам мегардонад, наќши 
нек ба ёдгор мегузорад. Ва мардум 
ҳам ба пайкораш холисона баҳо гу-
зошта, номашро ба љовидон зинда 
медоранд.  

Аламхон Кўчарзода, узви во-
бастаи Академияи миллии илмњои 
Тољикистон, доктори илмњои фи-
лологї, профессор бурди нависан-
да Сипеҳр Абуабдуллоҳи Ҳасанзо-
дро дар он мебинад, ки қаҳрамони 
марказии асарашро аз миёни ҳам-
диёрони мо ҷуста, фазилати роҳ-
барӣ ва ободгарияшро самимї 
кушодааст. Зеро ки донишманди 
фозил дар шумули шогирдони 
устоди зиндаёд Самад Фаттоев қа-
рор дошта, таълимгоњи номбурдаро 
бо нишони тилло хатм кардааст. 
Вай таълифи китоби “Чароғи ҳи-
доят”-ро падидаи тозаи фарњан-
гї, гулчини ҳикоёти Ҳасанзодро 
хонданиву шуниданӣ шуморида, 
бо ишора ба ин нукта менигорад: 
“Ҳикояҳо бо биниш ва нигориши 
тоза, масъалагузориву тарзи баё-
ни муъҷаз ва тасвирҳои зебо яке аз 
дигаре беҳтару пухта баромадааст. 
Нависанда аз қолиби ин жанри 
адабӣ хуб огаҳӣ дошта, афкорашро 
хеле сара ва боназокат ба хонандаи 
ҳушманд мерасонад. Аён мегардад, 
ки адиб ҷодаи сангини қаламка-
широ саҳл напиндошта, бурдборо-
на пеш меравад, ба ҳарфу ҳиҷояш 
ҷиддӣ муносибат менамояд. Ҳамин 
аст, ки ҳикоёташ маъниву тобиши 
тоза касб намуда, маъмулӣ нестанд 
ва миёни њаводорони сухани воло 
ҷойгоҳи хоса пайдо кардаанд”.

Дар робита ба таълифи тозаи 
Сипеҳр олими нуктасанљ Алам-
хон Кӯчарзода сари ин хулоса ме-
расад: “Чунин тарзи масъалагузорї 
ва ифодањои тобноку љаззобро дар 
нигоштањои дигар адибони муосир 
кам ба мушоњида мегирем. Забони 
бофасоњати ноби тољикї каломи 
муаллифро ширадор гардонидааст. 
Ҳамзамон, дар тарбияи ахлоќиву 
маънавї, боло бурдани савияи до-
нишандўзии толибилмон (китоби 
“Чароѓи њидоят” дар назар аст,- М. 
С., Б. А.) мусоидат карда, ба до-
ираи васеи хонандагони хушзавќ 
писанд меояд”.

Ќиссаву њикояњои китоб хотир-
мону зебо хатм меёбанд. Билхоса, 
шоњбайти њаккокишуда дар санги 
мазори ќањрамони ќисса ба сар-
навишти рангинаш созгор афтода: 

Аз санги рўзгор сари пурѓурури мо,
Сад бор хунчакон шуду як бор 

хам нашуд.

Ба ќавли муаллиф “Чароѓи њи-
дояти устод ба рањи меросбарони 
илму маърифат ба љовидон дурах-
шон бод!”.

Дар зимни бањои асили донишман-
дони муњтарам мо низ умедворем, ки 
маљмўаи мазкур барои дарёфти Љои-
заи адабии ба номи Садриддин Айнӣ 
сазовор аст ва аз ҷониби ҳакамони 
сахтгир дастгирӣ меёбад.

Мирзо СОЛЕЊ,
доктори илми филологї,  

профессор,
Баҳриддини АЛАВЇ,

номзади илми филологї

Барои дарёфти Ҷоизаи адабии ба номи Садриддин Айнӣ

ЌУДРАТИ СУХАН АЗ АРШ АСТ
Ё нигариши вежаи се академик ба китоби 
“Чароғи ҳидоят”-и Сипеҳр Абуабдуллоњи Ҳасанзод

	► ҲАВЛӢ
	► Ҳавлии фурӯшӣ 

барои оилаи калон, 10 
дар хона, 5 сот. замин, 
бо тамоми шароит ва 
ҷиҳоз, дарову зиндагӣ 
кун ё бо 2 ё 3-ҳуҷрагӣ ва 
иловапулӣ ба ман иваз 
мекунам. Тел.: 927-70-
23-38

	► Дарсҳои иловагӣ 
барои хонандагони аз 
синфи 1 то 4. Тел.: 987-
53-45-75 

	► Холу озахҳоро бе 
ҷарроҳӣ нест мекунем. 
Тел.: 904-61-43-34 

	►  Аттестати синфи 11 
Т-АТУ №0202225 ба 
номи Нилуфари 
Астонақул, соли хатм 
2015, ки аз ҷониби 
МТМУ №12-и н. Мир 
Саид Алии Ҳамадонӣ 
дода шудааст, аз сабаби 
гум шуданаш беэътибор 
дониста шавад. 

	► Патенти соҳибкори 
инфиродӣ ба номи 
Исмоилов Раҳмонали 
Ҳакимович, №0408135, 
РЯМ: 0430288018, РМА: 
125636918, санаи судур 
09.07.2019, ки аз 
тарафи Нозироти андоз 
дар н. Сино дода 
шудааст, аз сабаби гум 
шуданаш беэътибор 
дониста шавад. 

	► Дипломи ДТО 
№0106349, рақами қайд 
№1058 ба номи 
Зикиряева Нигора 
Адҳамҷоновна, ки соли 
2011 аз ҷониби 
Донишгоҳи техникии 
Тоҷикистон ба номи М. 
С. Осимӣ дода шудааст, 
аз сабаби гум шуданаш 
беэътибор дониста 
шавад. 

	► Ш а ҳ о д а т н о м а и 
соҳибкори инфиродӣ ба 
номи Аюбов 
М у ҳ а м м а д ҷ о н 
Хайруллоевич, РЯМ: 
0331378475, РМА: 
125419532, ки санаи 
02.04.2018 аз ҷониби 
Нозироти андоз дар н. 
Фирдавсӣ дода шудааст, 
аз сабаби гум шуданаш 
беэътибор дониста 
шавад. 

	►  Дафтари ҳавлидорӣ 
ва шиносномаи техникӣ 
№5885 аз 20.08.1982 ба 
номи Злобина Евдокия 
Петровна, бо суроғаи н. 
Рӯдакӣ, шаҳраки 

Навобод, к. Гагарин 1, 
аз сабаби гум 
шуданашон беэътибор 
дониста шаванд. 

	►  Шаҳодатномаи 
таваллуд ба номи 
Акрамзода Мунис 
Мунавваршо, ки соли 
2022 дода шудааст, аз 
сабаби гум шуданаш 
беэътибор дониста 
шавад.

	► Шаҳодатнома ва 
иқтибоси ҶДММ 
"Хонаободон", РЯМ: 
7310000455, РМА: 
730001620, ки аз 
тарафи Нозироти андоз 
дар н. Дарвоз дода 
шудааст, аз сабаби гум 
шуданаш беэътибор 
дониста шавад. 

	► Д а с т г о ҳ и 
ҳ и с о б б а р о б а р к у н ӣ 
(кассовый аппарат) 
ОКА ПФ 00028147, 
РМА: 035085299, ба 
номи Каюмова Назира 
Арзиевна, аз сабаби гум 
шуданаш беэътибор 
дониста шавад. 

	► Шаҳодатномаи ҳуқуқ 
ба моликият ба нуқтаи 
фурӯши сӯзишворӣ 
таҳти феҳристи №5ХН-
35 аз 28-уми марти соли 
2019, ба номи Мизроби 
Файзулло, бо суроғаи 
ш. Душанбе, н. 
Шоҳмансур, к. Дӯстии 
халқҳо б/р, аз сабаби 
гум шуданаш беэътибор 
дониста шавад. 

	► Ш и н о с н о м а и 
техникии нуқтаи фурӯши 
сӯзишворӣ ва 
шаҳодатнома дар бораи 
бақайдгирии давлатӣ 
№0189689, №21266 аз 
30.12.2019, ба номи 
Мизроби Файзулло, бо 
суроғаи ш. Душанбе, н. 
Шоҳмансур, к. Дӯстии 
халқҳо 31, аз сабаби 
гум шуданаш беэътибор 
дониста шавад. 

	► Шартномаи хариду 
фурӯши квартира таҳти 
феҳрасти 8Д-176, ки аз 
17.01.1997 дар Идораи 
нотариалии давлатии н. 
Фрунзеи ш. Душанбе ба 
номи Зоирова Қумригул 
Қодировна бо суроғаи 
ш. Душанбе, кӯчаи 
Правда, хонаи 13, 
квартираи 55 ба 
расмият дароварда 
шудааст, бинобар 
сабаби гум шуданаш 
беэътибор дониста 
шавад.

	► Шаҳодатномаи ҳуқуқ 
ба мерос аз рӯи қонун 
таҳти феҳрасти 2М171, 
кори меросии рақами 
144, ки аз 14.09.2010 
дар Саридораи 
нотариалии давлати ҶТ 
ба номи Абдуллоев 

Сайдали бо суроғаи ш. 
Душанбе, гузаргоҳи 
якуми кӯчаи Глиника, 
хонаи 29 ба расмият 
дароварда шудааст, 
бинобар сабаби гум 
шуданаш беэътибор 
дониста шавад.

	► Шартномаи ҳадяи 
квартира таҳти 
феҳрасти 8Ш-1398, ки 
аз 05.05.2016 дар 
Идораи нотариалии 
давлатии н. Синои ш. 
Душанбе ба номи 
Файзуллоева Салтонат 
бо суроғаи ш. Душанбе, 
кӯчаи Ғафуров, хонаи 
33/1, квартираи 44 ба 
расмият дароварда 
шудааст, бинобар 
сабаби гум шуданаш 
беэътибор дониста 
шавад.

	► Шаҳодатномаи ҳуқуқи 
моликият таҳти феҳрасти 
5ҲМ-35, ки санаи  
28.03.2019 аз тарафи 
Саридораи нотариалии 
давлатии ҶТ ба номи 
Мизроби Файзулло 
нуқтаи фурӯши 
сӯзишворӣ воқеъ дар ш. 
Душанбе, кӯчаи Д. 
Халқҳо ба расмият 
дароварда шудааст, 
бинобар сабаби гум 
шуданаш беэътибор 
дониста шавад.

	► Шартномаи ҳадяи 
қисми хонаи 
истиқоматӣ таҳти 
феҳрасти 1Ш-491, ки 
санаи 20.04.2018 аз 
тарафи Идораи 
нотариалии давлатии 
н. И. Сомонии ш. 
Душанбе ба номи 
Воҳидзода Фируз 
Раҷабали бо суроғаи 
ш. Душанбе, кӯчаи 
Телман, хонаи 42/2-9 
ба расмият дароварда 
шудааст, бинобар 
сабаби гум шуданаш 
беэътибор дониста 
шавад.

	► Шартномаи ҳадяи 
квартира таҳти 
феҳрасти 8Ш-5328, ки 
санаи 28.09.2007 аз 
тарафи Идораи 
нотариалии н. Синои ш. 
Душанбе ба номи 
Раҳимова Матлюбахон 
Тошмуродовна бо 
суроғаи ш. Душанбе, 
кӯчаи Испечак, М-6, 
хонаи 2, квартираи 15 
ба расмият дароварда 
шудааст, бинобар 
сабаби гум шуданаш 
беэътибор дониста 
шавад.

	►  Шартномаи хариду 
фурӯши квартира таҳти 
феҳрасти 1Ш-126, ки 
санаи 15.01.2019 аз 
тарафи Идораи 
нотариалии давлатии н. 
Рӯдакӣ ба номи 

Ҳалимов Амрдин 
Амирович бо суроғаи н. 
Рӯдакӣ, ҷамоати 
Сарикиштӣ, деҳаи 
Навбаҳор 2, блок 4/1, 
квартираи 99 ба 
расмият дароварда 
шудааст, бинобар 
сабаби гум шудан 
беэътибор дониста 
шавад.

	► Ш а ҳ о д а т н о м а и 
соҳибкори инфиродӣ 
Абдумуротова Озода 
Исматиллоевна, РЯМ: 
0730181834, РМА: 
076372095, ки санаи 
01.09.2018 дар 
Нозироти андоз дар ш. 
Турсунзода ба расмият 
дароварда шудааст, аз 
сабаби гум шуданаш 
беэътибор дониста 
шавад. 

	► Ш а ҳ о д а т н о м а и 
махсуси соҳибкори 
инфиродӣ Чалолов 
А б д у л и л о 
Абдукасимович, РЯМ: 
0730118162, РМА: 
075121427, ки аз 
09.07.2015 дар  
Нозироти андоз дар ш. 
Турсунзода ба расмият 
дароварда шудааст, аз 
сабаби гум шуданаш 
беэътибор дониста 
шавад. 

	► Патенти соҳибкори 
инфиродӣ ба номи 
Нурова Гулчехра, РЯМ: 
0730192879, РМА: 
075353576, ки аз 
08.08.2019 дар 
Нозироти андоз дар ш. 
Турсунзода ба расмият 
дароварда шудааст, аз 
сабаби гум шуданаш 
беэътибор дониста 
шавад. 

	►  Патенти соҳибкори 
инфиродӣ ба номи 
Юлдошев Илхом 
Кенчаевич, РЯМ: 
0730133608, РМА: 
076040125, ки аз 
26.05.2016 дар 
Нозироти андоз дар ш. 
Турсунзода ба расмият 
дароварда шудааст, аз 
сабаби гум шуданаш 
беэътибор дониста 
шавад.  

	► Шартномаи хариду 
фурӯши корхонаи 
истеҳсоли қум ва 
сангреза таҳти 
феҳрасти 3ДШ-315, ки 
аз 02.10.2015 дар 
Идораи нотариалии 
давлатии н. Рӯдакӣ ба 
номи Саидова 
М о ҳ с а ф а р 
С у б ҳ о н қ у л о в н а 
корхонаи истеҳсоли қум 
ва сангрезаро воқеъ 
дар н. Рӯдакӣ, 
Чоргултеппа, деҳаи 
Оби-Шифо ба расмият 

дароварда шудааст, 
бинобар сабаби гум 
шуданаш беэътибор 
дониста шавад.

	► Дипломи №0092305 
ба номи Абдуллозода 
Беҳруз, санаи хатм 
26.06.2016, ки аз ҷониби 
Литсейи касбии 
техникии сохтмонии ш. 
Душанбе дода шудааст, 
аз сабаби гум шуданаш 
беэътибор дониста 
шавад. 

	► Шартномаи ҳадяи 
кварира таҳти феҳрасти 
1Ш-22, ки санаи 
19.01.2017 дар Идораи 
нотариалии давлати 
шаҳри Ваҳдат ба номи 
Исмоилова Сабоҳат 
Абдураҳимовна бо 
суроғаи ш. Ваҳдат, 
кӯчаи Рӯдакӣ, хонаи 31, 
квартираи 7 ба расмият 
дароварда шудааст, 
бинобар сабаби гум 
шуданаш беэътибор 
дониста шавад.

	► ҶДММ "Сомон 
Сифат", №0281688, 
РЯМ: 0410035579, РМА: 
0 4 0 0 5 7 5 2 0 , 
фаъолияташро қатъ 
менамояд. Ҳамаи арзу 
шикоятҳо муддати 2 
моҳ қабул карда 
мешаванд.  

ОМӮЗИШ

САЛОМАТӢ

ЭЪТИБОР НАДОРАД

БАРЊАМ  МЕХУРАД

МЕФУРӮШАМ

JOB VACANCIES 

UNDP is the United Nations' global development network, an 
organization helping to achieve the eradication of poverty, and 
the reduction of inequalities and exclusion by supporting 
countries to develop policies, leadership skills, partnering 
abilities, institutional capabilities and build resilience to sustain 
development results. The network is active in about 170 

countries and is present in Tajikistan since 1994. Our current 
focus in the country is on sustainable economic development, 
governance, building resilience to climate phenomena, developing 
the country’s potential on green energy, and reducing the burden 
of HIV/AIDS.  

UNDP Tajikistan is seeking to recruit: 

• Laboratory Associate (Job ID: 11049/NPSA-6); Duty Station: 
Dushanbe; Deadline for applications: 30 June 2023 NY time (or 1 
July 2023, 08:59 AM TJK time) 

• Policy and Legal Officer (Job ID: 11220/NPSA-8); Duty Station: 
Dushanbe; Deadline for applications: 26 June 2023 NY time (or 
27 June 2023, 08:59 AM TJK time) 

 
For detailed Job Description and instructions for submission of 
applications please visit our website 
https://www.undp.org/tajikistan/jobs  
 
Online application includes filling in the online form with all the 
required information. Incomplete forms will not be considered for 
further assessment.  
 
UNDP is committed to achieving workforce diversity. Women are 
encouraged to apply, as well as individuals from minority groups 
and persons with disabilities.  

ЉУДО РЕЗААХБОР

Дастаи мунтахаби олимпии 
Тоҷикистон (U-23) таҳти роҳ-
барии Мубин Эргашев дар бо-
зии дӯстонаи дуюм бар тими 
Ҳонгконг пирӯз шуд. Вохӯрӣ 
19-уми июн дар варзишгоҳи 
«ТАЛКО-Арена»-и шаҳри 
Турсунзода баргузор шуда, 
бо ҳисоби 2:1 ба анҷом ёфт. 
Бозии дӯстонаи якум миёни 
дастаҳои мунтахаби Тоҷики-
стон ва Ҳонконг мусовӣ - 1:1 
анҷом ёфта буд.

***
Дар Тошканд мусобиқаи 

Ҷоми миллатҳои Ассотсиат-
сияи футболи Осиёи Марказӣ 
ба анҷом расид. Дастаи Эрон 
ғолиби ин мусобиқот гардид. 
Дар бозии ниҳоӣ Эрон бар 
Ӯзбекистон пирӯз шуд - 1:0. 
Муаллифи голи ягона Сардор 
Озмун гардид. Барои ҷойи се-
юми мусобиқаи «CAFA Nations 
Cup-2023» дастаи мунтахаби 
Уммон бар Қирғизистон бо 
ҳисоби 1:0 ғалаба карда, ме-
далҳои биринҷӣ ба даст овард.

***
Аз 15 то 18-уми июн дар 

шаҳри Фанг-Нгаи Тайланд дар 
Чемпионати қаиқронии Осиё 
марафон байни калонсолон, 
ҷавонон ва наврасон баргузор 
гардид, ки дар он варзишга-
рони Тоҷикистон ду медал ба 
даст оварданд. Шаҳриёр Да-
минов байни калонсолон дар 
намуди каноэ якнафара ҷойи 
дуюм дар масофаи 10000 метр 
ва Раҷабов Муҳаммадӣ байни 
наврасон дар намуди каноэ 
якнафара дар масофаи 10000 
метр ҷойи аввалро сазовор 
гаштаанд.

***

Баъд аз нокомии дастаи 
мунтахаби футболи Тоҷики-
стон дар Чемпионати CAFA 
овозаҳое пайдо шуданд, ки 
мутахассиси хорватӣ Петр Се-
грт аз вазифаи сармураббии ин 
даста истеъфо додааст ва ФФТ 
номзадии Игор Черевченко, 
Виталий Левченко ва боз чанд 
мутахассиси маҳаллиро бар-
расӣ мекунад, аммо сухангӯи 
Федератсия ин ҳамаро рад 
кард ва гуфт, ки Сегрт то ҳол 
сармураббии даста аст.

Дастаи мунтахаби ҷудои 
Тоҷикистон дар мусобиқаи 
навбатии World Judo Tour - 
Ulaanbaatar Grand Slam 2023 
дар ҳайати 7 нафар ширкат 
мекунад. 

Ин мусобиқа аз 23 то 25-
уми июн бо иштироки ҳуду-
ди 400 варзишгари беш аз 45 
кишвар баргузор мешавад. 
Тоҷикистонро дар ин му-

собиқа 7 варзишгар миёни 
мардҳо намояндагӣ мекунанд. 
Инҳо дар вазни -60 кг Муҳам-
мадсолеҳ Қувватов ва Меҳр-
зод Суфиев, - 66кг Обид Ҷе-
бов, -73 кг Беҳрӯз Хоҷазода, 
-81 кг Сомон Маҳмадбеков, 
-90 кг Комроншоҳ Устопири-
ён, +100 кг Мансур Раҳмон 
ҳастанд.

Фонди умумии ҷоизаҳо 154 
000 евроро ташкил медиҳад. 

Ғолибон дар 
ҳамаи 14 вазн 
5 000 евро, 
барандагони 
медали нуқра 
3000 евро ва 
медали би-
ринҷӣ 1 500 
евро ҷоиза мегиранд. Ҳам-
чунин, аз Ulaanbaatar Grand 
Slam 2023 сар карда, дар рада-
бандии олимпӣ холшумории 

саддарсадӣ шуруъ мешавад. 
То ин вақт 50 дарсади имти-
ёзҳои варзишгарон ҳисоб кар-
да мешуд.

ШИРКАТИ 7 ПАЊЛАВОНИ ТОЉИК ДАР 
ULAANBAATAR GRAND SLAM 2023

ФУТЗАЛ

Дар рӯзи охири баргу-
зории мусобиқаи ҷудои 
Qazaqstan Barysy Grand 
Slam 2023 дар Остона вар-
зишгарони Тоҷикистон ду 
медал ба даст оварданд ва 
дар байни намояндагони 42 
кишвар панҷум шуданд. 

Паҳлвонони маъруфи 
тоҷик Сомон Маҳмадбеков 
дар вазни -81 кг ба гирифта-
ни медали тилло мушарраф 
шуд. Сомон, ки дар даври 
аввал озод буд, дар даври 
дуюм бар варзишгари бета-
раф Ҳасан Холмирзоев, дар 
чорякфинал бар варзишгари 
Озарбойҷон Зелим Тскаев, 
дар нимфинал бар намояндаи 
Гурҷистон Дмитрий Гошила-

идзе ғолиб омадаву дар финал 
варзишгари Бразил Гуилҳер-
ме Шмидтро мағлуб намуда, 
аввалин медали тиллоро аз 
мусобиқаҳои Гранд Слам ба 
гардан овехт. Сомон қаблан 
дар Гранд Сламҳо ду медали 
биринҷӣ дошт.

П а ҳ л а в о н и  м а ъ р у ф и 
кишвар Темур Раҳимов ба 
гирифтани медали нуқра му-
шарраф шуд. Ин навбат низ 
мисли Гран Прии Душанбе 
Темур дар финал аз Тамерлан 
Башаев шикаст хӯрд. 

Темур Раҳимов дар вазни 

+100 кг рақобатро аз даври 
дуюм шуруъ карда, бар вар-
зишгари фаронсавӣ Ҷозеф 
Тереч, дар чорякфинал бар 
варзишгари бетараф Валерий 
Ендовитский, дар нимфинал 
бар намояндаи Гурҷистон Са-
ба Инанеишвилӣ пирӯз шуд, 
вале дар финал аз варзишгари 
дигари бетараф Тамерлан Ба-
шаев мағлуб гардида, медали 
дуюми нуқра ва ҳафтум ме-
далро аз мусобиқаҳои Гранд 
Слам ба даст овард. Темур қа-
блан дар Гранд Сламҳо як ме-
дали тилло, як медали нуқра 
ва чор медали биринҷӣ дошт.

Дар Гранд Слами Қазоқи-
стон 334 варзишгар (190 мард, 
144 зан) аз 42 кишвари ҷаҳон 
ширкат карданд. 

ЯК ТИЛЛО ВА ЯК НУЌРАИ ПАЊЛАВОНОНИ ТОЉИК 
АЗ QAZAQSTAN BARYSY GRAND SLAM 2023

ФУТБОЛ ЉОМИ ОСИЁ

Дастаи мунтахаби Тоҷи-
кистон таҳти роҳбарии Петр 
Сегрт баромади худро дар 
Ҷоми миллатҳои Ассотсиат-
сияи футболи Осиёи Марказӣ 
бо шикаст ва нокомии пурра 
анҷом дод. 

Даста дар ду бозии аввал бо 
дастаҳои мунтахаби Туркма-
нистон ва Умон (ҳарду бозӣ 
1:1) мусовӣ кард.

Барои ҷойи сеюми мусо-
биқаи «CAFA Nations Cup-
2023» дастаи Тоҷикистон бояд 
дар даври ниҳоии марҳилаи 
гурӯҳӣ дар гурӯҳи «А» бар ти-
ми Ӯзбекистон пирӯз мешуд. 
Дар қисми якуми вохӯрӣ на-
тиҷа 1:0 бар нафъи Тоҷики-
стон буд. Нимҳимоятгар Пар-

визҷон Умарбоев дар дақиқаи 
13-ум бо зарбаи зебои ҷари-
мавӣ ҳисобро боз кард. Дар 
нимаи дуюм футболбозони 
тоҷик ба дарвозаашон панҷ 
голи беҷавоб сар доданд. Дар 
натиҷа дастаи Ӯзбекистон бо 
ҳисоби 5:1 ғалаба ба даст овард. 
Дар бозии дигар тими Уммон 
бар дастаи Туркманистон - 
2:0 пирӯз шуд. Ба ин тартиб, 
дар гурӯҳи «А» мунтахаби Ӯз-
бекистон нуҳ имтиёз ба даст 
оварда, мақоми аввалро касб 
кард. Ҷойи дуюм насиби тими 
Уммон (4 хол) гардид. Дастаи 
мунтахаби Тоҷикистон бо ду 
имтиёз дар ҷои сеюм қарор ги-
рифт. Тими миллии Туркма-
нистон зинаи охиринро ишғол 
кард (1 хол). 

Дар доираи бозиҳои дав-
ри дуюми марҳилаи гурӯҳии 
Ҷоми Осиё (U-17) дастаи 
мунтахаби то 17-солаи Тоҷи-
кистон бо дастаи наврасо-
ни Арабистони Саудӣ бозӣ 
кард.

Дастаи мунтахаби навра-
сони Тоҷикистон (U-17), 
ки шомили гурӯҳи «С» аст, 
бозии якуми худро дар Ҷо-
ми Осиё бо ҳамсолони худ 
аз Чин бо ҳисоби мусовии 
1 бар 1 анҷом дода буд. Бо-
зӣ бо Арабистони Саудӣ 
дар варзишгоҳи «Чонбури» 
баргузор шуд ва бо ҳисоби 
2:0 бар нафъи дастаи мун-

тахаби Арабистони Саудӣ 
анҷом ёфт. 

Арабистони Саудӣ дар бо-
зии аввал бо ҳисоби 2:0 бар 
Австралия зафар ёфт ва ҳоло 
бо 6 имтиёз дар ҷойи аввал 
аст. Дар бозии дигари гурӯҳ 
Чин бо ҳисоби 3:5 аз Австра-
лия мағлуб шуд.

Дар даври охир футбол-
бозони тоҷик бо Австралия 
бозӣ мекунанд. Сарнавишти 
роҳ ёфтани наврасони Тоҷи-
кистон ба даври плей-офф 
маҳз дар ҳамин бозӣ ҳаллу 
фасл хоҳад шуд. Арабистони 
Саудӣ пеш аз муҳлат аз гурӯҳи 
мазкур ба даври плей-офф 
баромад.

НОКОМИИ ТОЉИКИСТОН ДАР 
ЉОМИ МИЛЛАТЊОИ CAFA 2023 

ШИКАСТИ НАВРАСОНИ ТОЉИКИСТОН 
АЗ АРАБИСТОНИ САУДӢ

Ангишт
Марде ба утоқи духтур ме-

дарояд. Духтур дарҳол:
- Либосатонро кашед!
- Барои чӣ?,- ҳайрон меша-

вад мард.
- Ман духтур ҳастам, хубтар 

медонам,- мегӯяд духтур.
Мард либосашро мекашад.
Духтур мепурсад:
- Шуморо чӣ ташвиш ме-

диҳад?
Мард мегӯяд:
- Ман ангишт овардам, онро 

дар куҷо холӣ кунам?

Таппонча
Ҷавоне ба идораи пулис ба 

кор медарояд. Ним сол мегу-
зарад, вале маошро суроғ на-
мекунад.

Рӯзе роҳбар ӯро даъват кар-
да, мепурсад:

- Ту барои чӣ маошатро на-
мегирӣ?

Ҷавон ҳайрон шуда, мегӯяд:
- Ман фикр кардам, ки 

бо ҳамон таппончаи дода-
гиятон бояд зиндагиро пеш 
барам...

Мактуби аскар
Аскар ба завҷааш мактуб 

менависад:
- Ба ман 230 сомонӣ пул 

лозим аст, барои сигор ва ғай-
раҳо.

Занаш дар ҷавоб менави-
сад:

- Ба ту 30 сомонӣ барои си-
гор мефиристаму ва ғайраҳо 
дар хона бепул туро интизор 
аст.

Гурбаи дупо
Зани зебое ба мағозаи ҳай-

вонот даромада, ба фурӯшанда 
мегӯяд:

- Ба наздикӣ шавҳарам ва-
фот кард, ман дар як хонаи 
калон танҳо мондаам. Ба ман 
ягон гурбача диҳед.

Фурӯшанда дар ҷавоб:
- Мияв, мияв…

Тақсимот
Марде аз занаш ҷудо меша-

вад. Раиси суд аз онҳо мепур-
сад:

- Шумо дар хонаатон чӣ до-
ред?

Шавҳар дар ҷавоб:
- Курсӣ-мурсӣ, диван-пи-

ван,  ҷевон-певон, фар-
занд-парзанд.

Судя мегӯяд:
- Курсӣ ба занат, мурсӣ ба 

ту, диван ба занат, пиван ба 
ту, ҷевон ба занат, певон ба 

ту, фарзанд ба занат, парзанд 
ба ту мемонад.

Меҳнат
Марде ба рафиқаш мегӯяд:
- Пули калонро фақат бо 

роҳи дуздӣ ба даст овардан 
мумкин аст.

Рафиқаш дар ҷавоб:
- Магар бо меҳнати ҳалол 

намешавад?
Мард:
- Бо меҳнати ҳалол танҳо 

“геморрой” мешавад.

Хоҳиш 
Дар тарабхона пешхизмат ба 

назди мизоҷи навбатӣ меояд:
- Шумо чӣ хӯрдан мехоҳед?
Мизоҷ:
- Ҳамон чизеро, ки ҳо ана 

он марди дар назди тиреза ни-
шастагӣ истеъмол дорад!

Пешхизмат:
- Ин номумкин аст, ӯ хӯро-

кашро ба шумо намедиҳад...

Таҳияи 
Нодира РАҶАБОВА

Сканворд

Разбори ҳайвонот
Шаб дарсҳои тайёркардаи писарчаамро тафтиш кар-

дам. Вақте навбат ба дарси адабиёт расид, нахуст аз 
мавзуъ пурсон шудам.

Гуфт:
- Мазмун ва мундариҷаи идеявии «Баҳориёт»-и Сай-

идои Насафӣ.
Гуфтам:
- Канӣ нақл кун. Дар "Баҳориёт" дар чӣ бора сухан 

меравад?
Гуфт:
- Дар "Баҳориёт" њайвонҳо разбор доранд, дада.

Намака халташа резӣ ҳам, бефоида
Чанд нафарро ҷамъ карда, ба буридани сафедорҳои 

калони атрофи хона шуруъ кардам, то ин ки шамол 
онҳоро ба болои хона наафтонад. Нисфирўзӣ хўрок 
кашиданду даври дастархон ҷамъ омадем. Ҳама хеле 
хаста шуда буданд ва ман, ки то имрўз кори вазнин на-
карда будам, аз ҳама бештар хастагиро эҳсос мекардам. 
Чун ба хўрдани таом шуруъ кардем, маълум шуд, ки ош 
каме шўр омадааст. Ин вақт Бахтиёри писари таѓоям, ки 
ҷавони хеле шўх аст, ба янгааш муроҷиат карда, пурсид:

- Янга, ба фикрам акоямро сахт ёд кардаед-а?
Ў ҳам бо шўхӣ гуфт:
- Чаро не?
Бахтиёр хандида, гуфт:
- Аммо акоям чунон хаста шудаанд, ки ба фикрам 

агар халтаи намакро ба дег резед ҳам, бефоида.

Ҳомилаи якумра
Бо марди азимҷуссае саргарми суҳбат будем. Ин вақт 

бонуи ҳомилае ба мо салом дода, баъд аз ҳолпурсӣ ба 
роҳаш идома доданӣ буд, ки рафиқам бо шўхӣ гуфт:

- Роҳгардӣ азоб будагист? Хуб нест, ки дар хона ши-
нед?

Зан ба шиками рафиқи ман ишора карда, хандиду 
гуфт:

- Дилатон ба ҳоли ман не, ба ҳоли худатон сўзад. Мо 
бо чунин шикам ҳамагӣ 9 моҳ мегардем, войи шумо 
мардҳо, ки маҷбуред бо чунин шикам як умр гардед. 

Холиқназар ҶУМЪАЗОДА


